
 Twasàkidila, mwanèètù.
2 Mwoyi wènù awu dilòòlò edi. (Twasàkidila, mwanèètù.)
Bantu bônsò dilòòlò dilenga. Ndi nè disànkà dyàbûngì dyà
kwikala pambèlu dilòòlò edi; ndyùmvwa bîmpè. Ndi ndyùmvwa
bîmpè kacya ànu kumasangisha à makèèlèlà dilòòlò awu. Cìvwa
dibènesha dinène kûndì bwà kumòna mukàjì mpofo mukwàte nè
byà luse awu ùpeta lumònù lwèndè. Nè bakwàbò bààbûngì…
3 Ndi mupete mukàndà mumfùndila wà dinkolesha ku mwoyi
leelù ewu wùdì inǎbànzà kampàndà, pàmwǎpa ùdi mwab’ewu
patùdì twakula apa, ùvwa ùngambila bwà bìmwè byà ku bintu
bìvwà byenzèke mu beena mutumba bèndè makèèlèlà paanyimà
pàà masangisha à dilòòlò dyà kumpàla kwà dishààla, mùshindù
wùvwàMukalenge mupingàjìle mukàjì kampàndà luumvu uvwa
mpudimacì mu kaabujimà munda mwà cikondo cile, uvwa—
uvwa mwâmbè, wàmba nè Mwanjèlò wa Mukalenge mmùbwele
mu nzùbu mùvwàye ùsanganyiibwa nè mumupèshe luumvu
lwèndè. Nènku ùdi ànu bushùwà mwà…Tudi baswè bwà
kupeta bujaadiki bwèndè, bwà kubùfùnda paanyimà pààpa. Nè
pa nànku, abi’s mbilenga byà dikèma. Nènku tudi nè disànkà
bwà bwalu abu, ànu nè disànkà dyàbûngì.
4 Nè pa nànku, tuvwa munkacì mwà kulongolola bwà kooya
masangisha mu dyàlumingu dilòòlò, kàdi twêtù kwangata
dipàngadika nè kabìvwa bîmpè bwà kwenza nànku to,
pàmwǎpa mbitàmbe bwîmpè bwà twêtù kutùngunukakù kàbìdì
ndambù. Tuvwa…Tuvwa nè cyà…[Disangisha dìdi dìtuuta
bikàshì—Muf.] Twasàkidilaayi. Twasàkidilaayi wabûngì.
Twasàkidilaayi muvulè, aci’s cìdi cyènza nè ndyǔmvwèku
bîmpè.
5 Kabingìla kâmvwa nkèba kwimanyikila, kacìvwa bwà
kupanga kwà dyelangana dibòkò mwab’ewu to, kàdi cìvwa
mbwà kuneemeka Mwanèètù Freeman, nudi numòna’s, nènku
ncìvwa muswè kwikala nè masangisha musangu wùmwèwùmwè
wùvwàye naawù awu to. Nènku bu mêmè mwà kwela meeji
nè mvwa munkacì mwà kupangisha disangisha dyèndè mu
mùshindù kampàndà, ncìvwa mufwànyìne kucyènza to. Kàdi
ndi—ndi—ndi mufùme ku dipeta kabèji kakesè kamfùndila
mwab’ewu kùkaadi katancì, pa nànku ndi ndyùmvwa bîmpè
bitàmbe menemene bwà bwalu abu mpindyewu, bwà nè bìdi—
bìdi ànu bîmpè, pa nànku…Twasàkidilaayi. Twasàkidilaayi wa
manza tèntè.

6 Kùvwa ànu ndambù wa cibwejàkàjì munkacì mwà
bàmwè bambi naanyì mu mùshindù wà nè masangisha ètù
mmabwelàkàna, tudi balwè mu cimenga cìmwècìmwè aci pa
dîbà dìmwèdìmwè adi. Nènku ndi mutwìshììbwe nè katwèna
baswè kwenza nànku to. Kàdi katwèna baswè bwà nwênù
kwela meeji nè tudi ànu munkacì mwà kuteeta kunùshìya nè
dilwijakaja to.
7 Kàdi ndi ngèèla meeji nè, ngèèla meeji nè bu mwàkumbula
Yakòbò ciinà, kàdi beena Pelèshèètè kumwipata, nè yêyè
kucììnyika nè Budìmù; nè kumbulayè cikwàbò, kumwipatabò, nè
yêyè kucììnyika nè Dikòkangana; ke yêyè kumbulayè ciisâtù aci,
kwambayè nè: “Kùdi mwaba bwètù twêtù bônsò.” Pa nanku…
Twasàkidilaayi. Twasàkidilaayi wa manza tèntè.
8 Pa nànku, patùvwà Mwanèètù Freeman nè mêmè biikàle
mu kaacimenga kakesè aku, mu Chicago, èè, mêmè kucìshìya’s,
kukwàta njila kuya, nudi bamanyè’s, nènku tuvwa nè…Kàdi
kùdi mwaba bwètù twêtù bônsò mu Californie, tudi nè ciinà
cinène kaaba aka. Nzambì àkubènèshè, mwanèètù. Muntu
kampàndà mmungambìle nè kùdi cinunu lukàmà makùmi
àsambòmbò nè ìtaanu yà kìlòmèètà kuvudija ku kìlòmèètà yà
bwalàbàlà bwà cimenga eci. Pa nànku kùdi mwaba wàbûngì,
kî mmwômò anyì? Babèèdì bààbûngì, kàbìdì, pa nànku,
bààbûngì bàà kùdìbo bàdi bàlwa kaaba aka bwà bukolè
bwàbò bwà mubidi. Nènku ndi ànu mutwìshììbwe nè Nzambì
neàtùpèèshèmasangishamanène kaaba aka, twêtù bônsò bàbìdì,
nè neàbèneshèmasangishamyaba yônsò, nè tùmpanyè twônsò nè
bambi myaba yônsò.
9 Nènku mààlabà, ng’wa Nsabatu, tùsambilààyi bwà Nzambì
àfilèku misùùkà yàbûngì mu matùnga ônsò, myaba yônsò,
bwà butùmbì Bwèndè. Twamb’eku twamb’eku, tudi twalukila
Kumbèlu àbìdì aa, nudi bamanyè’s, nènku tudi munkacì
mwà kudìlongolola mpindyewu, pa nànku tùdìlamààyi ànu
bakezùdììbwe bônsò dîbà dyônsò, bwalu katwèna bamanyè nè
ndîbà kaayì dìdìci cifwànyìne kwenzeka to.
10 Nènku tudi baMunangè; nè ndi mutwìshììbwe nè nudi
baMunangè bwà cyanàànà kanùvwa bafwànyìne kwikala apa to.
Nènku kùdi katobà kakesè mu mwoyi wèbè kàà nè udi munangè
Nzambì, cyanàànà kùvwa mwà kulwa mwab’ewu to nànsha
kakesè, uvwa mufwànyìne kwikala mûngà mwaba. Pa nànku,
tudi nè disànkà dyà mûdì wenza nànku.
11 Pa nànku, dilòòlò dishààle kùvwa disangisha dinène dyà—
dyà kacya, nè—nè edi dilòòlò tudi tutèkemena bwà kwikalacì
dikwàbò disangisha dinène bwàMukalenge wetù. Yêyèwàswaku
ànu kusàkidila mabènesha Èndè. Nènku mpindyewu, mààlabà
mu mapingaja, bu Mukalenge mwà kwanyisha, ndi—ndi muswè
kwakula neenù mààlabà mu mapingaja, ànu, èè, bu nwênù
mwà kucìbììkila nè nkuteeta bwà kuyiisha. Mêmè, ànu mûmvwà

munwǎmbìle musangumukwàbò amu, mêmè ntu ànu bu ndundu
wa dìselèfù bwà muyiishi, nudi bamanyè’s. Mpàdì…Nudi
bamanyè’s, pàdì ndundu ùkufwà, udi wangata wa dìselèfù
awu bwà kwendesha nendè. Nànku twêtù…Kàdi katwèna
nè ndundu mufwè to, kàdi nebììkalè nè mwà kukwàta nendè
mudimu, nànsha bìshi.
12 Pa nànku mààlabà mumapingaja…Ntumisangu yônsò ànu
nteeta kwakula mu mapingaja. Nènku bantu bàtu bàngangacìla
mu—mulàmbù wà bumpandanjala wùdì—wùdì wàmbulwishà
baampandanjila dyàmwàmwà dyà mbû mu madimi à bwambi à
ku baabèndè. Kacya ncìvwakù mumanyè cìvwà bampàndànjìlà
to ànu pângààlu kudìlabwila mêmè nkààyanyì. Mbyà butùmbi,
kàdi, kaa ekèlekèle, pììkalàku muntu kampàndà udi dijinga nè
dikwàcisha, m’mpàndànjìlà mukwàte nè byà luse udi kule ku
mwalu wà mvità mwalàbàle kùdìye nè cyà kuya kulwisha cintu
cyônsò, kàdi nangànangà aba bàdì munkacì mwà kulwangana
mvità nè citàmbe-mfùkilu.
13 Nè pa nànku, mààlabà mu mapingaja, ndi—ndi ngèèla meeji
nè mpa dîbà ìbìdì nè tusunsa makùmi àsàtù, kî mmwômò
anyì, bânà bèètù, ndîbà adi ditùdì nè…? Pa dîbà ìbìdì nè
tusunsa makùmi àsàtù mààlabà mu mapingaja. Nènku tudi
bafwànyìne kwikala nè disànkà dyàbûngì bwèbè wêwè, bu—bu
èkèleezìyà webè kàyì nè disangisha to…Mpindyewu, mààlabà
awu’s ndyàlumingu, nè—nè èkèleezìyà yènù sungasunga yìdi
nè masangisha, pa nànku tudi bafwànyìne kwikala nè disànkà
dikolè, nwênù kanùyì nè masangisha ènù nwênù to, bwà
nwâmòna mwà kulwa. Mu bushùwà bwà bwalu, nwênù biikàle
nè disangisha mu èkèleezìyà wenù sungasunga, aci’s mmudimu
wènù bwà kwimana pa kaaba kèènù kàà mudimu mu cikondo
cyà masangisha ènù, muntu nè muntu mu èkèleezìyà wabò. Kàdi
wêwè kùyì nè èkèleezìyà to, nè wêwè…anyì kakùyì masangisha
kwènù to, pàtukà ùlwe kwikala neetù. Nènku vùlukààyi kàbìdì,
tùmpanyè twônsò tùdì munkacì mwà kwenzeka eku nè eku
mu cimenga cijimà nè myaba yônsò. Nzambì…Nè sambìlaayi
bwà Nzambì àtumèku banowi bààbûngì mu dinowa, bwalu ncyà
bushùwà nè tudi naabò dijinga.
14 Nènku bààbûngì bàà ku bantu bèètù bananga bàdi
bàntùmina mabììkila bwà kulwa kudyà naabò didyà dyà
mundaamuunyà, nènku—nènku, kaa, ndi bushùwà njinga nè
mvwakù mwà kwenza nànku, bwà muntu yônsò’s. Nènku ndi
muswè kwenza nànku, kàdi bìdi nè, mbyenze bu binkolèlekù
bwà kwenza nànku, ndi ncììna nè nkwěpì kûngààlwà kuya
nè ewu kushìya mukwàbò, mbifwànyìne kubèèleshisha
meeji nè ndi mutàmbe kunanga yêyè awu kupìta mûmvwa
munangè mukwàbò, kî nnànku to. Kàdi ndi—ndi munùnangè
nwênù bônsò, nè ndi muswè bwà nwênù kunnanga, nènku
pììkalàbi nè tudi banangè Mukalenge, netùdyǔmvwè mùshindù
awu bwà muntu nè mukwèndè. Pa nànku, nènku pashììshe

netwìkalè…Dîngà ditùkù, nênye kudyà neenù bônsò didyà
dyà mundaamuunyà. Amen. Abi kabyàkwikalakù bilenga
bilàya anyì? Ndi ànu ngèèla meeji nè, paanyimà pàà mvità
mimanè kujika nè mwîshì mumanè kutangalaka, tudi tubànda,
tutwìlangana nè bananga bèètù, pashììshe tutwìlangana Nendè,
tusòmba ku mèèsà batàngìlàngàne muntu nè mukwèndè. Abi
kabyàkwikalakù bilenga byà dikèma anyì? Kakwàkwikala
dibaya dyà balèmà nànsha anyì kàkalù kàà balèmà ku mèèsà
aku to, nànsha…Kaa, aci kacyàkwikalakù cilenga citàmbe
anyì?
15 Pashììshe patùdì tumòna biinè byônsò abi bitèèka
mwab’awu, ndi ntàngila dyàmwàmwà dyà mèèsà, ngàmba
nè: “Èè, Nzambì àkubènèshè, mwanèètù. Ekèlekèle!” Nènku
dîbà adi nebìkengelè ànu bwà twêtù—twêtù ànu kudilakù
ndambù mukesè. Kanwènaayikù nwitabuuja nànku anyì?
Twêtù nè mùshindù, netùdilè ànu kakesè ndambù bwà disànka.
16 Nènku dîbà adi lwà kumutù kwà mèèsà aku nekùlwe Mfùmù
wetùmuBunène Bwèndè Butàmbe, Yêyè neàye kùdi yônsò wa ku
twêtù, nè kutwèla mabòkò kunshìngù, kwamba nè: “Nudi batàte
basubè, nudi bapìcìle mu byônsò abi bwànyì Mêmè.” Ùkupula
binsònji byônsò ku mêsù, wàmba nè: “Mpindyewu, kanùdidi
kàbìdì to. Tudi—tudi…Kwàjikì.” Kaa, bwà cikondo cinène aci’s
wè! Ke bwà cinyì tudi kaaba aka, kî mmwômò anyì? Kî mbilenga
bilayà bwà kuumvwa dibòkò Dyèndè dinwèla kunshìngù, nè
wàmba nè: “Mpindyewu, kanùdidi to. Bwelààyi mu masànkà à
Mukalenge, nudi balwangàne mvità mîmpè.” Pa nànku patùcìdì
kaaba aka nè biikàle nè mpùngà ewu apa, tùcìvwijèku mvità
mîmpè, mvità milelèlà.
17 Ndi muswè kubalakù ndambù wa Mifùndu, nènku
netùbangè buludì mulongo wà babèèdì, bwà twamònakù
mwà kwikala nè dîbà, bwà bantu kupàtukabò kumpàlà kwà
dîbà, bwà kanwìkadi nwâlwa kufika pashììshe mu kàlaasà
kèènù kàà Dyàlumingu mu dìndà to. Nènku tudi munkacì
mwà kuteeta kwenza ciibidilu, bu twêtù mwà kufùdisha, cyà
kupàtula bantu kumpàlà kwà dîbà menemene, nànku bwà
bantu bààmòna mwà kuya ku mudimu nè kwalukila cyàkàbìdì,
pa nànku, bwà dilòòlò dìdì dìlondà.
18 Mbanganyì bàdì kaaba aka bwà wènù musangu wà
kumpàlà? Tùmonààyibì byanza byènù, pa…Ekèlekèle, abi’s
mbilenga be! Tùbàtucìlaayikù bikàshì, bônsò bwàbò kaaba
aka bàdì kabàyì…Abi’s mbilenga bilaya’s! Mbîmpè. Ekèlekèle,
tudi nè disànkà dyàbûngì dyà kwikalakù neenù kaaba aka
nè kunùmanya. Mvwa kujinga kunùlabulakù ku cyanza nè
kunujingila difika dilenga. Kàdi ndi ndòmba bwà Nyumà
Mwîmpè ànwelèku ànu mabòkò Èndè kunshìngù, wàmba nè:
“Cìdìye muswè kwamba ncyôcì eci, cyà nè wêwè—wêwè udi
mujingila cifika dilenga.”

19 Nènku mpindyewu, mu masangisha, masangisha ètù
mmashììlàngàne ndambù nè, pa ciibidilu, mu masangisha à
dyondopa dyà kùdì Nzambì atùdì tulwakù aa, nku dikwàtà dyà
mudimu dyà kampàndà mutàmbe-mfùkilu Wâkatwìlangana
naanyì kùkaadi ndambù wa bidimu awu. Nènku bu mùdìbi nè
eci ndilongesha dyà ba-Baptistes dyà pyòpyopyò, ndi…Nutu
nungumvwa ntèèla misangu yàbûngì, pa bìdì bìtàngilà kwikala
Baptiste, mpindyewu, mêmè ncyêna—mêmè ncyêna—Baptiste
to, ndi—ndi mwena Kilistò, kwàjiki. Ndi ànu mwà kwikala
Baptiste, nè kwikala mwena Kilistò, umvwàyi aci.
20 Kàdi—kàdi ànu àbìdì àdì panshì aa ku Little Rock, ndi…
kwàkadi muntu kampàndà mwikale nè mabaya à balèmà, nè
ùvwa…ùvwa wènda naawù kùkaavwa bidimu, ke kubwelayè
mu mulongo amu, nè Mukalenge kumwondopayè. Kaa, yêyè’s
ùvwa nè disànkà dyàbûngì be! Nè ùvwa wèla mbìlà, wènda
ùpweka nè mùsèèsù nè dibaya dìmwè dyà balèmà dilembeleja
pamutù pàà dikwàbò, ùjaadikila muntu yônsò, mu Little Rock
mujimà amu.
21 Nènku dilòòlò dyàkalondà, kwalukilayè mu masangisha,
nè kujuukayè kuulu, kwambayè nè: “Ambà tǔng, Mwanèètù
Branham, mvwa mûmvwè wamba…Ncyêna mwà kuumvwa eci
bîmpè to.” Yêyè nè: “Mpindyewu,” yêyè nè, “pângààkakuumvwà
uyiisha, mvwa mutwìshììbwe nè wêwè uvwa Nazaréen.” Ke
cìvwàye. Yêyè nè: “Mvwa mutwìshììbwe nè udi Nazaréen.”
Yêyè nè: “Kàdi mêmè kumòna beena Mpenta bônsò, ke mêmè
kwamba nè: ‘To, yêyè’s mmwenaMpenta.’ Kàdi mwab’ewu wêwè
udi wamba nè udi Baptiste.” Yêyè nè: “Ncyêna—ncyêna mwà
kuumvwa aci to.”

Mêmè nè: “Kaa, aci’s ncipeepèle, papa.”Mêmè nè: “Mêmè ndi
Baptiste mwena Mpenta-Nazaréen.”
22 Pa nànku, aci’s…Èyowà. Nzambì mmutùnangè twêtù
bônsò. Ku Mwan’Èndè, tudi bônsò bânà bàà balùme nè bàà
bakàjì mu kulediibwa kwà cyàkàbìdì mu Bukalenge.
23 Nè pa nànku mvwa…Mu bulelèlà, ndi…Aci’s…Mêmè
ngǎkajidiibwa mu bwambi mu èkèleezìyà wa Ba-Baptistes
Missionnaires, nè kacya kabàtukù banji kunjidila mu èkèleezìyà
mukwàbò nànsha umwe to. Kàdi mu kulwa mu masangisha à
dyondopa dyà kùdì Nzambì, ndi ndìvwija dyà kadìyì disunguluja
butangidiki to, ànu dyà kadìyì dìsunguluja màngumba to bwà
muntu yônsò. Ànu…Nzambì kacya kàtu mwanji kukonka mu
mulongo wà babèèbì ní udi Méthodiste, anyì Baptiste, anyì
mwena Kàtòlikè, anyì cyônsò cyûdì aci to, nku diitabuuja dyèbè
kûdìmwondòpììbwe; nku diitabuuja dyèbè kûdìmwondòpììbwe.
24 Nènku, kàdi ncyêna muswè bwà nwênù kwela meeji
mpindyewu nè eci cìdi ànu dilongesha dyà ba-Baptistes
menemene to pândì ngàmba nè mapà nè mabììkila kî mbyà

dinyingaleela to, ndi ngììtabuuja nè bìdi diswa didyànjila
kulongolola dyà Nzambì.
25 Pâncìvwà mwânà mutekète…Leelù ewu…Inǎbànzà
awu wâkenza dizòlà dyà kazùbù kakesè kàà micì kâmvwà
muledììbwemù aku, dìvwa dilenga dyà dikèma. Nènku
pangààkalediibwa, kùvwa Kampàndà mutàmbe-mfùkilu
wâkabwela mu cibambalu amu, ànu bu bunènè bwà bùmwè
bwà ku makênkè awu. Bùtu bùndonda matùkù àànyì ônsò à
mwoyi too nè mpindyewu. Ncìvwa mumanye nè Cìvwa ncinyì
to. Ndi…Bààkwètù bààkadìku kumpàlà kwànyì bàvwa beena
Kàtòlikè. Mêmè ndi mwena Irlande ku nseke yônsò yìbìdì,
lwà tààtù nè lwà mààmù; nènku kùdi difwìdiibwa dya luse
nànsha bwà ciinè aci. Pa nànku, ndi—ndi—ndi nè…Ke muntu
kampàndà kwambayè nè: “Wêwè bu mwena Irlande nè wa ku
Kentucky, kàbìdì, kaa ekèlekèle, aci’s cìdi cìcìvwija cyà cyènza
bwôwà.” Pa nànku ndi…Kàdi Nzambì wàkamfwila luse, nè
Wàkamvwija mwena Kilistò ku Mwan’Èndè Yesù Kilistò, nènku
mêmè ndi nè disànkà dyàbûngì. Nènku dîbà adi pângààkalwà
mwena Kilistò…
26 Pâncìvwà mwânà mutekète, kumpàlà kwà mêmè kulwa
mwena Kilistò, cyôcì eci cìvwa cifwànyìne kulwa kûndì, nè
kwakula naanyì, nè kungambila bintu bìvwàmwà kwenzeka. Èè,
s’bìvwa kunkwàcisha bwôwà bwà lufù, ngàmba kufwa’s. Mvwa
mufwànyìne kwikala nè mijilu mibìndùlùke nè nzàkala bwà
bwalu abu. Kàdi bìvwa mwà…Cyàkaakula naanyì musangu
wàkumpàlà mu cifufu cyà micì, ànu mùdì lupeepèlè lwà mvùnda
mu cifufu cyà micì amu, nè kungambilacì bwà ncìnù maalà,
anyì kunwà mfwankà, anyì kukooyisha mubidi wànyì, bwà nè
nekwìkale mudimu kampàndà wà mêmè kwenza. Nènku mu
nsòmbelu wanyì mujimà, ndi muteete kwikala nè nsòmbelu wa
muntu mukàlàngà, kàdi’s bààkanguumvwa bibì. Nènku nànsha
tààtù wanyì mundedi wàkamba nè mvwa cilùme-cikàjì cinène,
bwalu ncìvwa nwa maalà bu bakwàbò ba-Branhams abu to,
nè—nè bikwàbò. Kàdi kùvwa Cintu kampàndà munda mwà
mwoyi wànyì cìvwà kacìyì mwà kundekela nnwà maalà to,
Cìvwa n’Kilistò. Kàdi ndi nè meeji kampàndà, ndi mwà kwikala
mu ntùpàkànyì pa bwalu ebu, ndi ngèèla meeji nè Nzambì
ùvwa munkacì mwà kulaminyina eci bwà cisàmbà Cyèndè,
bwà bààmòna mwà kutancilakù. Ncìvwa mwà kudìfwànyikijila
mûngà mùshindù to, bwalu ku bufùki, mvwa mûngà mùshindù.
Pa nànku, bààkwètù bônsò bàtu bànwa maalà nè bikwàbò. Ànu
bu mûdì ukùna lutete lwà ditalà, lwôlò lwikale lutete lwà ditalà
lwà kàlaabi, nelùkwame ditalà dyà kàlaabi, nwamònu’s, kàdi
ànu kwôkò kwikale dikùdimuna dyà mucìma dyenjììbwe, nè pa
dîbà edi, Nzambì ngudi mucyěnzè.
27 Nè pa nànku dîbà adi pashììshe, cìvwa—cìvwa mwà kulwa
kûndì, nè kwakula naanyì, nè kungambila bintu bìvwà mwà
kwenzeka. Èè, mêmè kushààla kule naacì. Nènku paanyimà

paa dikudimuna dyànyì dyà mucìma, èkèleezìyà wanyì mêmè
mwinè, èkèleezìyà wa ba-Baptistes, ngâkaya nè bwalu ebu kùdì
bàmwè bàà ku bambi, nè bikwàbò, nènku kumbelabò bwà
mêmè kushààla kule naaCì, bàmba nè: “Ncìbwelakanyikù naacì
to, cìvwa cibì. Pa nànku, cintu kampàndà cyôcì cìlwa kûdì,”
mwàkambàbo, “twêtù…Matùkù à—à citàmbe-mfùkilu awu, nè
aci’s cìdi ku luseke lukwàbò.” Bôbò nè: “Tudi nè mwoyi ku Dîyì.”
28 Mvwa mubalè ditùkù kampàndà mwaba wùdì dìleetà
dìshebeya, kàdi Nyumà ùfìla Mwoyi. Pa nànku, mêmè—mêmè
kuteeta bwà kusàka kule. Mêmè kucìjingulula, kusòmba panshì
nè kuteeta kucìtwa mushinga ànu mu mùshindù mwîmpè
mutàmbe nè mwànyì mwônsò, ke mêmè nè: “Mukalenge,
pììkalàbi nè ndi mupììle, mfwìlèku luse.” Ke kubwelacì mu
cibambalu amu nè kulwayè kûndì musangu awu, muntu
mulùme, wìpâcila bule bwà metèlè mujimà nè centimètre
makùmi mwandamukùlù, kàdi nè mmwènekelu wà mufììkùlùke
bu lupàfu, nsukì mifììke miMutwè nè pa makaaya, mwikàle nè
bujitu bwà kìlô mitwè ku makùmi citèèmà nè citùpà mu bujitu
bwà buntu, nè kungambila nè mvwa mutwàdììbwe pa buloba
ebu bwà kusambidila babèèdì, bu mêmè mwà kubàfikisha ku
diitabuuja nè kwikala nè meeji matòòke pâmvwà nsambila,
nènku cintu nànsha cìmwè kacìvwakù cifwànyìne kwimana
kumpàla kwà disambila to.
29 Mêmè kukonka muntu awu, bu mûmvwà mwikàle mupèlè
cyà kumpàla, nè mêmè, ncìyì mulongè kàlaasà to, ke mêmè
kwamba nè: “Bantu kî mbafwànyìne kungiitabuuja mêmè to.”
Mêmè nè: “Ncyêna mwà kufikisha bantu ku dingiitabuuja mêmè
ewu to.”
30 Ke kungambilayè nè mvwa mwà kusambidila bamfùmù nè
bakòòkeshi, nè bikwàbò; ncìvwakù mufwànyìne kwitabuuja aci
bipeepèle to. Nsongààlùmèmulonge kàlaasà kàà kashààdìle aka,
nè bwà kusambidila ba—bamfùmù nè bakòòkeshi, bìvwa bikolè
bwàmêmè kucììtabuuja. Nànsha nànku,mvwamumanyè nè yêyè
kàvwakù kacya mungambìle cintu kampàndà cyà mafi to, kàdi
yêyè ùvwa mwimàne pabwîpì. Mêmè kumvwa dîyì, nè kumòna
bimanyinu.
31 Kùkaadi bidimu bitwè ku dikùmi nè bìbìdì nànku awu,
mvwa munkacì mwà kubàtiiza cisùmbù cyànyì cyà kumpàlà
paanyimà pàà dyànyì, dìmwè dyà ku matàbuluja àànyì mu
Jeffersonville, mu Indiana kûmvwà musòmbèle cikondo aci, ku
nzùbu kwànyì, èyowà’s, nè biimàne ku mwelelu wà musùlù
wà Ohio kùvwà…[Katùpà kàà mukàbà wà mêyì munda
mutupù—Muf.]…bàvwa basangìle. Nènku pâmvwà munkacì
mwà kubàtiiza apu, tukààvwa dîbà ìbìdì wa dilòòlò jaajaaja,
mu ngondo wa kabàlànshìpù, nè muntu wa dikùmi nè
mwandamutekète ngûmvwà mbatiiza mu mâyì ku Musùlù wà
Ohio kwînshì kwà Mùsèèsù wà Spring, ke mêmè kuumvwa
Cintu kampàndà cyàkula, ke mêmè kuumvwa Cintu kampàndà

cìnkwàta. Ke mêmè kubàndisha mêsù, kàdi ndi mwenzè ànu
nànku, mvùnde kupweka wùfùmina mu Butùmbi wùpweka
mwaba wûmvwà nsanganyiibwa awu.
32 Cibejibeji cyà Courier Journal cyàkafùnda kaabwalu pa
bwalu abu, kwamba nè: “Mùtootò wà mu citùpà cikwàbò
wùdi wùmwèneka kumutù kwà mpaasàtà wa pa kaaba wa ba-
Baptistes pàvwàye munkacì mwà kubàtiiza bantu mu musùlù.”
Kabàvwa mwà kuumvwa to. Kaa, too nè ku bantu pàmwǎpa
bììpacila ku binunu dikùmi kuWùmònabò pàvwàWu wènda
wùpweka mwaba wûmvwà nsanganyiibwa awu, nè kwalukila
mu maulu, kufikawù ànu mwaba wûmvwà nsanganyiibwa awu
nè kwalukila mu maulu. Èè, mêmè…Bààbûngì kunkonkabò
cìvwàCi cyùmvwija, ke mêmè kwamba nè: “Ncyêna mumanyè
to.”
33 Kàdi dîbà adi pààkalwà eci nùnku, ke kundondelayè…
Ewu musangu ùvwa ne mmwènekelu, ùvwa mmuntu.
Pangààkamwambilà nè mvwa nè bwôwà bwà nè bantu
kabààkungiitabuuja to, kwambayè nè mvwa nè cyà
kupèèbwa bimanyinu bìbìdì bu mwàkapèèbwa mupròfetà
Môsà bwà kushìndika, anyì bwà, mu ngaakwìlù mukwàbò,
kunùtòòkeshilacì nwênù aba, anyì bantu kanà bônsò nè ndi
ngàmba bulelèlà. Nwamònu anyì? Ki cyôcì aci.
34 Mpindyewu, bantu bàdi mwà kwamba cintu kanà cyônsò,
kàdi Nzambì Yêyè kàyì mwandàmùne nè aci ncilelèlà to, dîbà adi
kî ncilelèlà to; kàdi Nzambì Yêyè ùfìla bujaadiki nè mbulelèlà,
dîbà adi ndi mufwànyìne kucììtabuuja; bu Nzambì mwâmbè
nànku, ndi mufwànyìne kucììtabuuja. Mpindyewu, ndi muswè
bwà nwìtabuujè nè ncilelèlà.
35 Ke kungambilayè nè mvwa mwà kumanya màsaamà ku
dikwàtà dyà cyanza cyà muntu, dyàmbedi. Mêmè mwà kwikala
muneemeka bikolè, nè—nè mutùngùnuke, bìvwa mwà kwenzeka
cikondo kampàndà nè mwa mwà kwikala mukùmbàne dîbà
adi bwà kumanya bintu bìdì bantu benzè mu nsòmbelu wabò
wa kale, nè—nè mukùmbàne bwà kubàmbila cìvwà cifwànyìne
kwikala kumpàlà kwàbò.
36 Nènku dîbà adi pâmvwà ndonga katancì, Wàkaleedila ku
Mifùndu yîntù ndeedila misangu yàbûngì bwà bwalu bwà
Yesù wa ku Nazàlèèta, mumanyè nè Yêyè ùvwa muumvwa
bibì, nè kummanyishayè nè bàvwa mwà kungumvwa bibì;
nènku bàtu bàngumvwa bibì kùdì bàbûngì. Kàdi ndi nè
kusàkidila kwàbûngì mùdì bààbûngì biitàbùùje Mukenji. Nè
Yesù’s bààkamuumvwa bibì.
37 Kwàkalwa muntu kampàndà kùdìYe musangu kampàndà,
Natànàèlà kuyayè kangata mwanààbò wa balùme, s’mmwaba
awu wàkaleedila Mwanjèlò awu, anyì—anyì, Filìpò wàkaya
kangata Natànàèlà, pààkalwàye, Yesù wàkamba nè: “Mònaayi
mwena Izàlèèlà bushùwà,mwenamundamùdì kamùyì budìmù!”

Yêyè nè: “Udi muMmanyìne kwěpì, Laabì?”
Yêyè nè: “Kumpàlà kwà Filìpò kukubììkilayè, paùvwà

mwînshì mwà mucì apu.”
38 Kàdi tàngilààyi mwoyi wèndè. Mpindyewu, yêyè’s ùvwa
mufwànyìne kwikala mwalùke cyànyimà, nè mwambè nè: “Kùdi
dìyelè dyà mùshindù kampàndà mu cintu eci.” Kàvwa mwà
kwikala mupetè dibènesha dyàkapetàye adi nànsha. Kàdi
wàkamba nè: “Wêwè udi Kilistò, Mwânà wa Nzambì, Mfùmù
wa Izàlèèlà.” Nènku kuponàye panshì bwà kuMukuukwila, nè
kupèèshayè Nzambì butùmbi. Mwoyi wèndè wùvwa pabwîpì
bwà kwakidila paanyimà pàà Yesù mumanè kuDìshìndika
kùdìye nè Yêyè nguvwa cìvwàYe mwambè nè ncìdìYe aci.
39 Pashììshe mukàjì kampànda, musangu kampàndà wàkalwa
kùdìYe ku ciinà cyàmâyì, nè Yêyè kuyiikila nendè katancì kakesè
bwà kupetangana nè nyumà wendè, nè Yêyè kwakula nendè,
wàmba nè: “Ndààku ùkangàte bàyeebè.”

Yêyè nè: “Ncyêna nendè nànsha umwe to.”
Yêyè nè: “Wambì bîmpè, ukààvwa naabò bàtaanu, kàdi ûdì

nendè mpindyewu awu kî mbàyeebè to.”
40 Yêyè nè: “Ndi njingulula nè Wêwè udi Mupròfetà,”
nè bikwàbò. Pààkayàye kalondela bààkwàbò nè: “Lwâyì,
kanùmonààyi Muntu Udi mungambìle byônsò bîndìku mwenze
kacya.” Ùvwamusalùke ndambù, Yêyè kààkamwambilakù bintu
byônsò to, kàdi Ùvwa mumanyè ní…Mpindyewu tàngilààyi
eci: Yêyè ùvwa mumanyè nè pììkalàbi nè Yesù ùvwa mumanyè
cyôcì aci, Ùvwa mumanyè bintu byônsò. Nwamònu anyì? Ncyà
bushùwà. Ùvwa mumanyè bintu byônsò bu Yêyè mumanyè aci,
Nzambì ùvwa mwà kuMubuulwila.
41 Mpindyewu bu wêwè mwà kumòna, wêwè mulundà wanyì
mwena Kilistò munanga, mwena mwàbò wa Bukalenge bwà
Nzambì, Yesù wàkajaadika pàvwàYe pa buloba nè Kàvwawènza
cintu nànsha cìmwè mu Yêyè mwinè to, nè Yêyè ùvwa wènza
ànu cìvwaTaatù uMuleeja ku cìkèènà-kumòna cyà kwenza. Ncyà
bushùwà anyì? Ncyà bushùwà. Nwamònu anyì? Ànu ku cìvwà
Taatù ùMuleeja aci. Nwamònu anyì? Wàkamba nè: “Bulelèlà,
bulelèlà, Ndi nnwàmbila nè, Mwânà kêna mwà kwenza cintu
nànsha cìmwè mu Yêyè mwinè to, ànu cìdì Taatù ùMuleeja, ke
cìdì Mwânà wènza.”
42 Nuvwakù bamòne pààkafwà Lazàrô apu anyì? Yesù,
bààkaMutùmina bantu bwà kulwa kusambidila Lazàrô,
Kààkalwa to, Wàkatùngunuka ànu nè kuya. Ndi ndìkonka
nè mbwà cinyì. Ùvwa nè cìkèènà-kumòna cyà nè Lazàrô
ùvwa nè cyà kufwà. Pa nànku pààkatùngunukàYe, bu nwênù
mwà kumòna Mifùndu nè ntèmà, Ùdi ùtùngunuka, kutùmabò
cyàkàbìdì mukenji, Kààkalwakù to, ànu nànku. Pashììshe
paanyimà pàà Yêyè…Wàkamba paanyimà pàà katancì nè:
“Mulundà wetù Lazàrô mmulààle tulù.” Anyì nè: “Mmufwè,”

mwàkabàmbilàYe mu mêyì à patòòke. Ke pa nànku kwambaYè
nè: “Kàdi bwà bwalu bwènù nwênù, ndi nè disànkà bu mûmvwà
ncìyipu to, kàdi Ndi nya kamubììsha.”
43 Mpindyewu, bilondèshìle Mêyì Èndè à Yone Munsantu 5.19,
Taatù ùkaavwa mumanè kuMuleeja cìvwà nè cyà kwenzeka,
bwalu Wàkamba nè: “Mwânà kêna mwà kwenza cintu nànsha
cìmwè to ànu cìdì Taatù ùMuleeja.” Ncyà bushùwà anyì? Nè ku
lukita, tàngilààyi disambila Dyèndè. Wàkamba nè: “Umushaayi
dibwe adi.” Kàdi pììkalàye mwà kubììka ku lufù, bwà cinyì
kuumusha dibwe adi? Bakàjì bàvwa nè cintu kampàndà cyà
dyenza, nudi numona’s. Yêyè nè: “Umushaayi dibwe adi.”
44 Nè kwambaYè nè: “Taatù, Ndi nKusàkidila bwà Mûkaadì
mumanè kuNtèèleja. Kàdi Ndi ngàmba nànku bwà bàdì biimàne
mànzàlànzàlà aba.” Ànu disambila dyà ciibidilu, nè misangu
yônsò…ànu bwà kubàmanyisha, pashììshe Yêyè kubììkila
Lazàrô ku—ku bafwè.
45 Mpindyewu, cintu cìmwècìmwè aci…Nè mu Mfùmwètù
wènza bintu abi, nè ùdyànjila kwamba bintu abi, nè wàmba ànu
cìvwà Taatù muMuleeje aci, ànu…Yêyè ùvwa mumanyè mwaba
ùvwa tumpundu tùbìdì tuswìkila musangu kampàndà; Ùvwa
mumanye mwaba wùvwà cibambalu cyà kuulu cìsanganyiibwa
bwà kulongolodiibwa nè muntu kampàndà ùvwa mwà kwikala
munkacì mwà kwambula nzàbà kampàndà.
46 Èè, bàtu bàngamba mûndì mwena mikìshì, bàtu bàngamba
mûndì mwena lubùku. Nè muntu kampàndà kundondelayè
ditùkù adi nè…wàmba nè: “Wêwè udi wa mu…”
47 Kacya kùvwakùmusùmbàwà bantu bàvwà beena èkèleezìyà
nè dînà nè “NDI,” anyì cintu bu nànku anyì?

Muntu kampàndà mmunkônkè ní NDI.”
Mêmè nè: “To, YÊYÈ ÙDI, nè mêmè ndi musadidi Wendè.”
Yêyè nè: “Kwênakù munkacì mwà kwenza disangisha kuulu

kwàka kùvwà baa NDI abu bàsanganyiibwa anyì?”
Mêmè kwamba nè: “NDI ùcìdikù ànukù.” NDI, awu’s

m’Mukalenge wetù Yesù, Nzambì wetù—wetù, Tatw’Ěndè, “NDI
ÛNDI AWU.”
48 Mpindyewu, bàdi bàcyùmvwa bibì, wêwè mulundà wanyì
mwena Kilistò munanga, ku ngâsà wa Nzambì, mêmè—mêmè—
mêmè ncyêna nànsha cìmwè cyà ku byôbì abi to, ndi—ndi
mwanèènù, ndi mwanèènù. Nènku ndi mwà kwikala ncìyì
nditàmbisha, nè ncìyì mwà kutonoka, nè kwibaka, nè nyùkusha
bumuyiishi kampàndàmunène, wamakàndà to, ncyèna ngàmba
nè ncîndì to. Kàdi lumùmàmùmà lwànyì alu, ncyèna nè cîndì
mwà kwenza to, mùshindù awu’s ke wùdì Nzambì mungênzè,
ndi—ndi ànu nè cyà kwikala cîndì aci. Kwàjikì. Nènku ànu
mùshindù wùdìYe muswè bwà mêmè kwikala awu, ke mùshindù
ûndì nè cyà kwikala. Nènku ndi ngènza ànu mùdìYe wàmba bwà

kwenza amu. Nènku, dyàmbedi, aci’s ncifwànyìne kuntàpa ku
mwoyi…
49 Musangu kampàndà ku masangisha kampàndà mu
Cleveland ànu àbìdì àdì panshì aa, kwàkajuuka muntu
kampàndà wa bafììke, nè kwambayè nè: “Ndikù mwà kupeta
kartà kàà disambila bwà kumbùkilabò anyì?”
50 Kaa, ekèlekèle! Bwànyì mêmè, aci’s cìvwa…Ndi—ndi
ndòmba bwà Nzambì kììkadikù mufwànyìne kucìbadila
mwanèètù mukwàte nè byà luse awu to, ùvwa ùnwa
maalà, kàdi yêyè—yêyè…ndi nè dyeyemena dyà nè Nzambì
kààkumubadilacì to. Vùlukààyi nè, udi mufwànyìne kupenda
Nyumà Mwîmpè mwaba awu, nudi numòna’s. Nwamònu anyì?
51 Nànsha mùdìbi, balundà bàànyì, nè Sàtaanà ùdi nè cintu
kampàndà cyà kutentula, anyì kutentula cintu kanà cyônsò cìdì
Nzambì naacì, bintu byônsò bìdìye naabì abi, byàkakèngela bwà
kucìtentulayè kùdì Nzambì. Kàdi mwaba wùdì cyà—cyà mafi,
kùdi nè cyà kwikala cilelèlà mwaba kampàndà kùdìci citentwila
aku, bwà cyanàànà kî ncifwànyìne kwikala cyà mafi to. Ncyà
bushùwà anyì? Bu wêwè nè ndola wamafi, èè, bìkèngela kwìkalè
ndola mu—mulelèlà mwaba kampàndà, anyì kabìyì nànku to,
awu’s ngwa ku cibangidilu, nwamònu’s, nènku kî mmufwànyìne
kwikala wa mafi to.
52 Kàdi Yesù bààkamuumvwa bibì, pèndè. Wàkapoopediibwa
pa nkùrusè. BààkaMubììkila nè Beelèzèbùlà; nè Beelèzèbùlà:
mwena lubùkù, anyì démon. Nuvwakù bamanyè nè Beelèzèbùlà
ùvwa démon anyì? Mfùmù wa baadémons. Nènku bààkamba
mudimu Wèndè, byenzedi Byèndè—Byèndè bìvwàYe mwà
kudyanjila kwamba maalu nè kumòna bintu bìvwà munkacì
mwà kwenzeka abi, nè Yêyè ùvwa wìpata baadémons, cìvwa
nku bukolè bwà Beelèzèbùlà, uvwa mfùmù wa baadémons.
Bàvwa bamanyè nè bukolè Bwèndè bùvwa kumutù menemene
kwà bapròfetà bônsò, bàvwa bamanyè nè Yêyè ùvwa mu cipidì
citùmbùke kutàmba yônsò wa ku bapròfetà, bwalu Yêyè ùvwa
mumanyè nè mumvwe, nè Taatù ùvwa Nendè, nè bikwàbò
mùvwàYe wàmba amu, nè Nzambì ùvwa ùshìndika cìvwà
Yesù wàmba nè ncilelèlà aci. Kàdi bantu bàà butèndeleedi
bàà pambèlu, batèndeleedi ke bàvwa bâmbè nè: “Yêyè
m’Beelèzèbùlà, yêyè wàkiipata baadémons ku mfùmù wa
baadémons.”
53 Kàdi nuvwakù bamòne anyì? Démons pààkatwìlanganàyi
Nendè, yàkamba nè: “Tudi bamanyè nè Wêwè udi nganyì, Udi
Mwânà wa Nzambì.” Ncyà bushùwà. Nènku byàkakèngela bwà
kujingululabò bukòòkeshi Bwèndè.
54 Mpindyewu: “Pììkalàbo bàbììkila mfùmù wa nzùbu nè
Beelèzèbùlà, mmunyì mwàtàmbàbo kubììkila bàà ku bayiidi
Bèndè?” Nudi bumvwe cîndì muswè kwamba aci anyì?

55 Nènku ndi—ndi ntèkemena nè ncyèna mupèèshe ní nganyì
ní nganyì meeji à nè mvwa kaaba aka bwà kuteeta kwenza
bibì. Mbipìcììbwe nè mêmè—mêmè mwalùkìle kumbèlu nè ncìyì
nteeta pamùtù pàà kuteeta kwikala museeswishanganyi.
56 Muntu kampàndà ùvwa mu nzùbu emu dilòòlò adi, ùvwa
nè njiyà minène, mikolè yà cyôcì aci, yà nè mêmè mvwa
museeswishanganyi. Nènku ke mêmè kucìmanya, nè mêmè
kwambila mwanàànyì wa balùme bwalu abu. Nènku leelù ewu
mukàndà mumfùndila kulwawù wà kùdì inǎbànzà kampàndà
uvwa mushìndìke, mwanàànyì wa balùme awu kupwekeshayè
mêsù panshì, kwambayè nè: “Tàngilà kwàka, Papa. Ànu
cyûvwà…”

Mêmè nè: “Bushùwà’s. Mvwa mumanyè nè cìvwa cìlwa,
nwamònu’s, bwalu Yêyè ùvwa mundeejè nè cìvwa cìlwa.” Mêmè
kwamba nè: “Ùvwapù dilòòlò adi.”
57 Nuvwakù bangumvwè ngèèla lubìla nè: “Ncyêna
museeswishanganyi to,” kùdì muntu uvwa musòmbe paanyimà
pààpa anyì? Mvwa mumanyè nè ùvwa wèla meeji nànku,
wàmba nè mêmè mvwa mushimyanganyi. Èè, mêmè mwikàle
mushimyanganyi, lwâku ùjaadike nè ndi mu cilèma, aci—aci’s
ncilelèlà. Nwamònu anyì?
58 Mêmè—mêmè—mêmè ncyêna cîngà cintu to ànu musadidi
wa—wa Mukalenge, ànu mûdì wêwè mwena Kilistò amu.
Nwamònu anyì? Nènku ncyênamwà kwenza cintu nànsha cìmwè
mu mêmè mwinè to, ànu cìdì Mukalenge ùndeeja, ki cîndì mwà
kwenza, Ncyêna mwà kwenza cikwàbò kutàmba cìdìYe ùndeeja
bwà kwenza. Nènku mu bìkèènà-kumòna ebi, Yêyè ùdi ùndeeja
bintu bììkalà mwà kwenzeka, ùndeeja bintu bìdì bantu bênzè.
59 Dyàmbedi, munda mwà bidimu bitwè ku bìbìdì, anyì,
ndambù bipìte pa bidimu bìbìdì, bidimu bitwè ku bìsàtù,
mùshindù wùmwèpelè wûmvwà mwà kwamba wùvwa
mpâmvwà nkwàta cyanza cyà muntu kampàndà nènku cìvwa
mwà kuleeja mmwènekelu wa pabwèndè pa—pa cyanza. Nè
pàmwǎpa Nzambì ùvwa mumanyè nè aci cìvwa mwà kufìla
ndambù wa cibwejàkàjì. Ndikù mwà kwamba cintu kampàndà
cyà cìfùmina mu mwoyi wànyì anyì bu byôbì ànu bîmpè?
Nwamònu anyì? Kùvwa bantu bûngì cyanàànà bààkapàtukà nè
bààkapeta njiyà yà pabwàyì mu byanza byàbò paanyimà pàà
matùkù, nudi bamanyè’s, nènku bàdi nè mmwènekelu mubì
pàdìbo bèèla meeji nè udi ondopa ku njìyà kampàndà yiwàkadì
naayì mu cyanza cyèbè. Bààbûngì bàvwa mwà kulwa kûndì,
bàmba nè: “Mwanèètù Branham, umvwèku nè mònabì ní ndi nè
bukolè bwà dyondopa.”
60 To, ndi nkwambila mpindyewu nè, kwêna naabù to. Bukolè
bùmwèpelè bwà dyondopa bùdìku bùdi bùsanganyiibwa mu
Yesù Kilistò. Ncyà bushùwà. Kwajiki. Kwajiki! Cintu cìmwèpelè
cyûdìmwà kwenza nkufunkwina bantu ku bwôbù abu. Nènku ke

cyônsò cîndìmwà kwenza, anyì cìdì muntumukwàbò kanà yônsò
ewu mwà kwenza nkufunkwina bantu kùdì Yesù Kilistò Ukààdi
mumanè kubòndopa awu. PààkafwàYe ku Kàlvarìyò, Wàkafuta
mushinga wà kumutù kwà yônsò. Wàkafuta…Mabènesha ônsò
à bupikudi àkafwìlàYe ku Kàlvarìyò awu àkaadi mamana
kufucila kumpàlà kwà Nzambì, dibànzà ndimana kufuta mu
kaabujimà, nè wêwè udi mufwìdììbwe luse kumpàlà kwà
Nzambì, udi muumùshììbwe mu nzùbu wa dyeyeka bintu. Ncyà
bushùwà. Cintu cìmwèpelè cìdì cìkèngela bwà wêwè kwenza,
nkwitaba diitabuuja mu Kilistò, nè kupàtuka mu nzùbu wa
dyeyeka bintu awu, kwàjikì.
61 Yêyè ke cyètù Cilongo Cipikudi. Kî mmwômò anyì? Nzambì
wàkamwèneshiibwa mu mubidi bwà kwangata kaaba kèètù,
bwà kwikala Cilongo bwètù. Bu mùdì mu Mukàndà wà Luutà,
nè Ekèsòòdè, nè bikwàbò, mùdìwu wùyiisha, wùlongeshamù
mùshindù wutùdì tulwa bilongo kùdì Nzambì, ke Nzambì
kutùùluka nè kusòmbela muMwan’Èndè, Kilistò Yesù, wàkalwa
Cilongo bwètù. Nè Yêyè ùvwa Cilongo cyètù Cipikudi. Nè
bujaadiki bwà patòòke bùvwa nè cyà kwenjiibwa kumpàlà kwà
Izàlèèlà ku biibi, ànumwàkakòpolàBoàzà bisàbaatà byèndè bwà
kuleeja nèwàkapikulaNaòmì nèmwoyimujimà, nèmu kupikula
Naòmì, wàkapeta Luutà mukàjì-musèla awu.
62 Nènku Yesù, pààkapikulàYe Izàlèèlà, Wàkapeta Mukàjì-
musèla wa bàà Bisàmbà byà bendè. Wàkafìla bujaadiki bwà
patòòke: Yêyè wàkabàndishiibwa pankacì pàà maulu nè buloba
bu Cimanyinu, ànu pambèlù pàà biibi byà Yèlusàlèmà. Nènku’s
ke mwaba awu wàkafuciibwa mushinga mutàmbe kutùmbuka
awu’s, ke kwôkò aku kutùvwà bapikùdììbwe. Nè bumpyànyì
bwètù bwônsò bùvwà bujìmìne, bukolè bwètù bwà mubidi,
dikàndà dyètù, lupàndù lwètù, byônsò byàkajìmina kale wàwa
mu cibùlà byàkapikudiibwa kuKàlvarìyò. Ke bwalumbôbù abu.
63 Nènkumwanèètù wa balùme, mwanèètù wa bakàjì, kî mbwà
mùshindù wûdì mwà kusambila nè ngâsà to, anyì bûngì bwà
didìkèngesha dyûdì mwwà kwenza to, ndiitabuuja dyèbè bwà
kwitabuuja nè Yêyè mmukwenzèlecì dìdì dikupàtula. Ncyà
bushùwà. Ngènzàmpèkààtù yônsò mmusùngìdììbwe dilòòlò edi
ku mêsù kwà Yèhowàh Nzambì, kàdi kacyàkukukwàcishakù to
ànu paùdì ucììtaba, nè uciitabuuja, nè ucìjìkula, nè dîbà adi Yêyè
ùdi Mwakwidi Munène wa ditonda dyèbè bwà kucyenza nànku
kumpàlà kwà Nzambì.
64 Nènku mabènesha ônsò à bupikudi, pawìkalà muzengèle:
“Wàkatàpiibwa mpùtà bwà kushipa kwètù kwà mikenji,
muzaajììbwe bwà bubì bwètù: dinyooka dyà ditalala dyètù dìdi
pambidi Pèndè; ku mibùndàbùndà Yèndè twâkondopiibwa.”
Cìkaadi cimana kwenza, wêwè ùcǐtàbè ànu cyanàànà.
65 Mpindyewu, mwambi ùdi mwà kwangata Dîyì nè
kucyùmvwija. Mêmè ncyêna nè kàlaasà kalonga to, ncyêna

mumanyè byàbûngì pa bìdì bìtàngilà Dîyì to, ànu ndongamu
wa lupàndu nè bikwàbò bìdì Nzambì mumbuulwìle abi.
Kacyàkafùminakù ku sèmìnêrè anyì ku malongesha to,
cyàkalwila ànu ku dibuulula dyàNyumà. Nènku cîndìmumanyè,
ndi mumanyè nè Nzambì ngudi mucìmpèèshe. Nè pashììshe,
ncìyì mutàmbe kumanya Dîyì to, Yêyè wàkafìla bikwàbò bintu
ebi bìdì bifwànyìne kwikala dishìndika kunùdì nè ndi munkacì
mwà kunwàmbila bulelèlà.
66 Nènku Nzambì mmumanyè bwà byônsò bìdì…Nkaadi
muyiishe kumpàlà kwà mìlìyô yà bantu, kàdi kakùtukù kwanji
kwikala cikondo cînkaadìku mwâmbè nè mvwa nè cintu
kampàndà cyà kwenza naacì to. Bwà nè butùmbi bwônsò
bùyaaya kùdì Yesù Kilistò, Mwânà wa Nzambì, Wâkakupikula
kale wàwa awu. Nènku ndi ànu mwà kwakula nè kwamba
mùdìYe wàkula nè wàmba amu. Nènku ndi ngèèla meeji dilòòlò
edi nè, bu mêmè mwà kuumuka mu nzùbu emu dilòòlò edi byà
ncìyikù mwà kwalukila kàbìdì to, ndi ngèèla meeji nè nwênù
aba nenwìkalè nè cyà kufila bujaadiki nwênù bàkaadìku mu
masangisha, mwaba kanà wônsò mu ditùnga emu anyì pambèlù
pàà ditùnga bàdì bamanyè nè musangu wônsò wùdì mubèèdì,
pândì nsòmba nè mubèèdì, nànsha yêyè mwikàle nganyì, ní
ndîbà kaayì anyì ní mpenyì…
67 Bu inǎbànzà ûmvwà mutuutàkèène nendè mu lupangu
ditùkù adi lwà kwînshì eku, ùvwa ùkòsolwela mu lupangu amu,
ùvwa mufùmìne ku Illinois, nè ùvwa ùsaama bikolè be, nè ùvwa
mukòsòlwèle mu lupangu, nè kwambayè nè: “Kaa, Mwanèètù
Branham,” ke kwasaye lwendu, nè mêmè kusòmba ku luseke
lwèndè aku. Nènku mwaba awu ke Nyumà Mwîmpè kwalukila
(Nè yêyè ùdi mwà kwikala kaaba aka mpindyewu, ndi ngèèla
meeji nè ùdipù.), nèmwalùkìle nèmumwambìlemumatùkù èndè
ônsò àmwoyi, musòmbemwaba awumu lupangu, nwamònu’s, nè
bwà…
68 Kanùtukù banji kumòna cikondo kampàndà, nànsha umwe
wa kunùdì, cìkaadìYekù kàyi mwambè ànu cìvwà lutàtù lwà
mubèèdì to, nè bintu byà kale mu nsòmbelu wèndè, bìvwàku abi.
Ncyà bushùwà anyì? Nènku aci cìdi…Mbanganyì bàdì bamanyè
nè aci mbulelèlà? Mpindyewu elààyi byanza byènù muulu
bu—bu cishìndiki, cyà cyôcì aci. Nwamònu anyì? Mpindyewu,
aci kacyèna cyòndopa to, aci’s cìdi ànu cishìndiki cyanàànà,
nwamònu’s cyà nè Yesù Kilistò ùdi pǒpù.
69 Nènku malòòlò àbìdì mashààle aa, balundà bàànyì, tudi
ànu balekèlèle bantu mu diitabuuja dyàbò sungasunga, nè
tubàpìcishila mwab’ewu, nènku ndi muteete ànu bwà kwimana
mwab’ewu bwà kwangata luseke lwà dipàngadika, nènku ànu,
pàdì bantu bàlwa, kudìkànda ànu bwà kubanga kwakula naabò,
kàdi ànu kubàsambidila nè kubàpìcishilamwab’ewu, nèNzambì
mmutwenzèle bintu bilenga bilaya. Nè ndi nè disànkà nè
mwoyi wànyì wùtùpika ne disànkà bwà bwalu abu, bwalu

ndi mwà kutwìlangana nè bantu batàmbe bûngì. Pa ciibidilu
ntu mbangata umwe-ku-umwe, umwe-ku-umwe, bìdi bìkèngela
cikondo cile bikolè bwà kubwela mu…bwà kupeta bûngì
bukùmbàne bwà bantu. Kàdi mpindyewu nkààdi mfika mu
mùshindù wà nè ndi mwà kwangata makùmi àtaanu dilòòlò
dyônsò. Nènku ndi ngììtabuuja nè kumpàlà kwà lumingu,
lumingu lùlwalwà elu, nêngììkalè mwà kwangata lukàmà anyì
bipìte apu dilòòlò dyônsò. Ndi ngììtabuuja nè Nzambì ùdi
mwà…
70 Nènku ndi muswè bwà yônsò wa kunùdì, paùdì upìcila
mwab’ewu, nànsha ngiikàdìlù webè mwikàle bìshi, ndi muswè
bwà wìtabè Yesù bu Mwondopi webè sungasunga, nè kupàtuka
mwab’ewumwikàle witabuuja, ùfìla bujaadiki, unana dyondopa
dyèbè kumpàlà kwà wêwè kucyùmvwa anyì ní nciynì cyônsò.
71 Mpindyewu, inǎbànzà mukùlumpè awu dilòòlò dishààle
edi uvwa mpofo awu, bààkafikisha mukwàcikwètù mukùlàkàjì
mukwàtè nè byà luse awu pa cibùmbà cyà ku cyambilu apu,
ànu bu…Mu bushùwà bwà bwalu, dilaabiibwa dìvwa dìtuuta
bikolè byà dikèmà, ùvwa ànu ku mbangilu kwà mulongo
aku. Kàdi mêmè kwamba nè: “Musòmbèshaayi panshì,” mêmè
kudyàmbidila nè mvwa mwà kufika kùdìye mu tusunsa tukesè.
Mêmè kumòna nè ùvwa mpofo, wènda ùdìtuuta ku bintu, nè—
nè kuteetabò bwà kumusòmbesha panshì. Kulwayè, nè mêmè
kumutentekela byanza nè kumubènesha. Kàdi mmwenze ànu
ùpìta, ànu pàvwà Nyumà ùmukùdimuna, Yêyè kumpulumuna,
mêmè kumanya nè kùvwa kujike dîbà adi, ke yêyè awu,
mwakìdìle lumònù lwèndè. Muntu kampàndà ùngambila nè
mmusòmbe paanyimà pààpa munkacì mwà kubala nè bintu
byà mùshindù awu kubangila ànu apu. Mùshindù mene
wàkamubènesha Nzambì’s wè! Nè mùshindù mwinè wutùdì nè
kusàkidila’s wè!
72 Nè bakwàbò bàvwà bampudimacì, nè bàmwè bàvwà
tumàmà, nè mìshindù yônsò mishììlèshììlàngàne yà màsaamà
àkwondapiibwa mu disangisha adi. Mpindyewu, tudi bindìle
bintu binène. Kwenzekabì ànu nè ntǎpe dîsù kùdì inǎbànzà
mutekète udi musòmbe apa ewu ùsaama mu nkwasa.
Mpindyewu, Nzambì ìkalèku nè luse kùdì bônsò.
73 Mpindyewu, ndi muswè kubalakù ndambù wa Mifùndu
lùkàsàlùkàsà mpindyewu, bwà twamònakù mwà kutùngunuka
nè mulongo wètù wà babèèdì. Nudi badìlongòlòle bwà
kunùsambidila anyì? Nudi biitàbùùje nè mwoyi wènù wônsò
anyì? Kaa, Nzambì ànùbènèshèku.
74 Mwenyi mu ciibi cyètù emu, udi mwà kwikala kacya
kùyìku mwanjì kumòna dijingulula dyà—dyà ditàmbe-mfùkilu
dyà màsaamà to. Ncyêna mumanyè cììkalà Nyumà Mwîmpè
mwà kwenza to. Pàmwǎpa Yêyè neàbàkule muntu kampàndà
mu mulongo amu, anyì muntu kampàndà ùnkonka cìdì kacìyì

cyènda bîmpè, anyì cintu kampàndà cyà mùshindù awu mu
nsòmbelu wendè; kùdi mwà kwikala muntu kampàndà mwena
mibì wapìcila pa cibùmbà cyà ku cyambilu apa, Yêyè ùdi mwà
kumbììkila ànu mwaba awu mene nè kucììmanyika. Pa ciibidilu,
paanyimà pàà bamanè kwikala mu disangisha nè bamòne bintu
byàbûngì bitèèdììbwe, pa ciibidilu bàtu bànyingalala kumpàlà
kwà kufikabò ku cibùmbà cyà ku cyambilu, nè bàdìlongolola,
bwalu bintu byàbûngì byà bìkwàcisha bwôwa bìtu byambila
bantu, nè bikwàbò, pa cyambilu apa. Nè nwênù nudi bantèmù
bàà bintu abi.
75 Mpindyewu, ndi muswè kubala ndambù wa Mifùndu
dyàkàmwè, bwà nè…Mêyì àànyì neàpangilè, mêmè ndi muntu,
kàdi aa Mêyì kaàkupangila to; Edi n’Dîyì dyà Nzambì, Dyôdì
kadyèna mwà kupangilakù to.
76 Mpindyewu, mbanganyì mwab’ewu bàdì nè diitabuuja mu
Yesù? Tùmonààyibì byanza byènù. Kaa, bilenga be! Èyo.
Mbanganyì bàdì bììtabuuja nè Yêyè ùdi umweumwe awu
leelù ewu ànu mwàkadìYe makèèlèlà nè ditùkù dyônsò? Kaa,
abi’s mbîmpè. Ndi muswè…Mpindyewu, aci’s ndiitabuuja
dyèbè. Nènku ndi muswè kunùleeja cikwàbò cîndì muswè
bwà nwênù kwikala naacì dilòòlò edi. Mvensà wa 14 wa
nshapìtà mwi2 wa Yakòbò Munsantu, nènku nêmbalè too nè ku
wa 26 mukùmbajilakù. Tèèlejààyi nè ntèmà yônsò dibala edi
mpindyewu:

Cìdi cìkwàcisha ku cinyì, bânà bèètù, nànsha muntu
wàmba nè ùdi nè diitabuuja, kàdi kàyì nè byenzedi?
diitabuuja dìdi mwà kumusùngila anyì?
Kadyèna mwà kucyènza to. Wêwè mwitàbùùje nè Nzambì

neàkusùngìlè, bìkèngela ùcǐtàbùùjè nè pashììshe ùcìjìkùle nè
Yêyè mmucyěnzè, kumpàlà kwà kulwacì…dîbà adi cìdi cìtwàla
bwakàne, nudi numòna’s.

Mwanèètù wa balùme anyì wa bakàjì yêyè butakà,
nè—nè mupangìle byàkudyà ku ditùkù nè ku ditùkù,
Kàdi umwe wenù ùmwambila nè: Ndààku mu

ditalala, ùkwǒtè kapyà nè ùkucishiibwè; kàdi ùbènga
kumupèèsha…bintu bìdì bìkèngelà bwà mubidi abi;
bìdi nè dikwàcisha ku cinyì?
Nànsha diitabuuja pààdì, dyôdì kadìyì nè byenzedi to,

ndifwè, bu mùdìdi nkààyadì.
Èyo, muntu ùdi mwà kwamba nè, Wêwè udi nè

diitabuuja, nè mêmè ndi nè byenzedi: ndeejè diitabuuja
dyèbè kakùyì byenzedi byèbè, nènku mêmè nênkuleejè
diitabuuja dyànyì ku byenzedi byànyì.
Udi witabuuja nè…kùdi Nzambì umwèpelè; udi

witabuuja bîmpè: démons pààyì yìdi yìtabuuja, nè
yìzakala.

Kàdi neùmanyè, Éyì muntu wa cyanàànà, nè
diitabuuja dìdì kadìyì nè byenzedi adi ndifwè anyì?
Mòna’s…Abraham taatù wetù kààkabingìshiibwa ku

byenzedi, pààkalàmbulàye Izàkà mwanèndè wa balùme
pa cyoshelu anyì?
Wêwè udi umòna mùvwà diitabuuja dìkwàta mudimu

nè…byenzedi, nè ku byenzedi nkùdì diitabuuja
divwijììbwe dipwàngane anyì?
Nè mufùndu wàkuula wùdì wàmba nè: Abraham

wàkiitabuuja Nzambì, nè cyàkabadiibwa kùdìye bu
bwakàne: nè wàkabììkidiibwa nè Mulunda wa Nzambì.
Nudi numòna dîbà adi mùdìdi nè ku byenzedi muntu

ùdi ùbingishiibwa, kabìyi ku diitabuuja nkààyadì to.
Byà mwomùmwè kàbìdì Laahàbà ndumbà

kààkabingishiibwakù ku byenzedi anyì, pàkaakidilàye
mìsànjeelà, nè mubàpàtwile mu njila mukwàbò?
Mpindyewu mvensà wa ndekeelu, tèèlejààyi nè ntèmà:
Bwalu ànu mùdì mubidi wùdì kawùyì nè nyumà

mufwè amu, nànku ke mùdì diitabuuja dìdì kadìyì nè
byenzedi ndifwè pààdì.

77 Mpindyewu, nwênù bônsò bàdì nè diitabuuja, kàdi biikàle nè
bwôwà bwà kudìtèèka ku mudimu, kadyèna nè cyànwènzelàdi
nànsha. Bwà cinyì, bwà cinyì kubènga kutèèka ku luseke bintu
byônsò bìdì kabìyì bifwànàngàne nè diitabuuja abi? Itàbùùjà
nè enzà maalu bilondèshìle cyûdì witabuuja aci, kî mûdì—mûdì
udyùmvwa to, anyì cìdì byumvwilu bìfìdila bujaadiki to, kàdi
cìdì diitabuuja dyèbè dìfìdila bujaadiki aci. Ncyà bushùwà anyì?
Udi nè diitabuuja mu Nzambì, nè pashììshe ěnzà maalu bu nè
udi nè diitabuuja mu Nzambì.
78 Mpindyewu, bu Abraham wàmba nè: “Ndi nè diitabuuja mu
Nzambì,” kàdi mwikàle nè bwôwà bwà kulàmbula mwanèndè
wa balùme Izàkà, dîbà adi diitabuuja dyèndè kadìvwa dîmpè
nànsha. Pôlò wàkabingisha Abraham ku diitabuuja, Pôlò ùvwa
wàkula bwà cìvwà Nzambì mumòne mu Abraham; kàdi Yakòbò
wàkamubingisha ku byenzedi, Yakòbò ùvwa wàkula bwà cìvwà
bantu bamònemuAbraham. Nwamònu anyì? Nzambì ùdi ùmòna
diitabuuja dyèbè, bantu bàdi bàmòna byenzedi byèbè. Kàdi
wêwè wamba mûdì nè diitabuuja kàdi mwikàle nè bwôwà
bwà kupàtuka nè kwenzelakù byenzedi, dîbà adi kabyèna
nè dikwàcisha nànsha dìmwè to, kabyàdyàkukwenzela bwalu
bwîmpè nànsha bùmwè to. Bìkèngela ùcǐtàbùùjè, bìkèngela
ùcǐtàbè, nè bìkèngela wěnzè maalu mùshindù awu, kî mmwômò
anyì?
79 Mpindyewu, nudi nwela meeji nè cìvwa ncintu cipeepèle bwà
mêmè kulwa pààkalwà Mwanjèlò awu kûndì, nè kakùyi cintu
nànsha cìmwè cyà mùshindù awu, ku dyànyì dimanya, kacya ku



18 DÎYÌ DYAKULA

matùkù à bàpostòlò, cìkaadìku cyenzèka, bwà mêmè kupàtuka
kumpàlà kwà binunu, nè misangu mikwàbò bantu binunu
makùmi àbìdì nè bìtaanu nè makùmi àsàtù mu disangisha
dìmwèpelè, nè kwamba…nè kwela kadyòmbò kàà mùshindù
awu pàvwàku kusòmbe beena bibèjibeji byà Look, Life, Time,
Collier, badyùdi, ba-docteurs, nè bikwàbò byônsò bàteeta bwà
kupetamù cilèma cìmwèpelè? Nudi nwela meeji nè aci cìvwa
cipeepèle anyì? Kàdi mwanèètù wa balùme nè mwanèètù wa
bakàjì, mêmè ndi ngììtabuuja Nzambì, ànu cìdìYe mungambìle
aci, nènku mbifwànyìne kwikala mùshindù awu.
80 Kàdi pangààkiimana mwaba awu nè kwamba nè bamfùmù
nè bakòòkeshi bàà ditùnga nebàànkèbè bwà kubàsambidila, aci
cìvwa…Mvwa mucǐtàbùùje bwalu Yêyè nguvwa mungambìle
nànku. Nè mfùmù mutàmbe bunène pa buloba kuntùminayè
nshinga bwà kuya kamusambidila, ùvwa m’Mfùmù George wa
muAngleterre, nè bantu bashììlèshììlàngàne bààmùshindù awu,
nè bantu banène mu ditùngà dijimà.
81 Mwab’ewu, kùvwamuntumunène ànumwab’ewu, musòmbe
mwab’ewu uvwa wenda nè mabaya à balèmà kùkaadi ntàntà
mule, cìpwìtà mùnwà-mfwankà wa mu Congrès wa États-
Unis, musòmbe mwab’ewu Mukalenge Upshaw musòmbe
mwab’ewu, ùvwa mucìbùkìle panshì munda mwà bidimu
byàbûngì, byàbûngì menemene, makùmi àsambòmbò nè
bìsambòmbò, mucìbùke. Kàdi’s ke yêyè ewu dilòòlò edi kàyì
nè mabaya èndè à balèmà to, kàyì nè nkwasa wendè to, kàyì
nè cintu nànsha cìmwè to, wènda wènda ànu mwèndè nè kale.
Nyumà Mwîmpè mmulelèlà. Nzambì ùtu wènza…Ke yêyè awu
nè byanza byèndè byela muulu, pììkalà bàmwè bàà kunùdì
kacya kabàyikù banjì kumumòna to, s’nyêyè ewu kaaba aka.
Mbanganyì bàkaadìku bamòne…bàtù kacya kabàyikù banjì
kumòna Cìpwìtà mùnwà mfwankà Upshaw, cìpwìtà mùnwà
mfwankà awu? Elààyibì byanza muulu. Èè, kàvwa mwà kwenda
to munda mwà bidimu makùmi àsambòmbò nè bìsambòmbò,
byàkadìshìndàye. Nènku pâmvwà mwimàne mwab’ewu pa
cibùmbà cyà ku cyambilu, pangààkabàndà…Nzambì wa
Cyendèlèèlè, Udi Mulumbulwishi wanyì awu, mmumanyè nè
kacya ncìtu mwanji kumònaku anyì muumvwe bàmba bwà
muntu awu kacya bàndela, ncìyi mumumanyèku to. Ncyêna
mulongè kàlaasà to, bu nè mvwakù mulonge kàlaasà, nùnku’s
ndi mumanyè muntu ewu, bu nè mvwakù muyè mu nzùbu
yà disombeshilangana mikàndà nè mubalè mikàndà, nè…
Wàkafìla mpàla bwà kushààla mfùmù wa ditùnga, ngèèla meeji,
mu cidimu cyà 1926. Nè yêyè…Nè muntu munène wa mu
Georgie, kàdi ncìvwa mumumanyè to.
82 Ke dilòòlò kampàndà, mêmè kubanda mu cibùmbà cyà
ku cyambilu emu, Mukalenge Baxter ùcìvwa ùfùminakù ku
dyumuka pa cibùmbà cyà ku cyambilu, mêmè kutàngila,
mulembèlèle kuntwaku, nènku mêmè kumòna Maison Blanche,

mêmè kumòna byônsò byàcì, kubanga kwakula, nènku ncìvwa
mwà kwamba to, kàdi mêmè kwambila Mukalenge Baxter. Mu
katancì kakesè, kupònaYè nè mêmè kumòna mwaba wùvwà
muntu awu musòmbe, Mêmè kumòna nè ùvwa n’yêyè, mêmè
kumòna nè wàkacìbuka pàcìvwàye mwânà wa balùmemutekète.
Nè ùvwamucìbùkile paanshì mu cikondo cyônsò aci…Kemêmè
kubanga kuumuka, nè Nyumà wa Nzambì kubangayè kupòna,
nè muntu mukàjì kampàndà ùvwa mujuuke mu kàkalù kàà
balèmà, nè bintu bikwàbò kàbìdì bìvwà byenzekè pàvwà Nyumà
Mwîmpè ùbàbuulwila apu, nènku ndi mwenzè ànu mbanga,
Mukalenge Kopp mwab’ewu, wa, Mwanèètù Kopp, mpaasàtà
kubàndayè kuntwaku, ke mêmè kwamba nè: “Nda kambila
cìpwìtà mùnwà mfwankà awu nè Nzambì wǎmwǒndòpù. Ndi
mumumònè, ùya wènda wènda.”
83 S’ki yêyè ewu…Udiku mwà kujuukila kuulu anyì, cìpwìtà
mùnwà mfwankà, ànu bwà bantu bààkumònakù? S’ki yêyè ewu,
cìpwìtà mùnwà mfwankà wa États-Unis wa Àmèrikè uvwa
mucìbùkìle panshì munda mwà bidimu makùmi àsambòmbò
nè bìsambòmbò. Twǎmbààyi nè: “Mukalenge àbeneshiibwè.”
Nzambì àkubènèshè, mwanèètù wa balùme.
84 “Nènku kabàvwakù mwà kwamba cintu cibì nànsha cìmwè
pa bwalu abu to, bwalu muntu awu ùvwa mwimàne pàmwè
naabò uvwa mulààle ku ciibi cyà lupangu munda mwà
bidimu makùmi ànaayi awu,” nè muntu ewu ùvwa nè bidimu
makùmi àsambòmbò nè bìsambòmbò mu bulèmà. Yesù Kilistò
umwèumwè awu makèèlèlà, leelù, too nè kashidi…
85 Mmunyì mùvwà Mukalenge Upshaw…? Ncìvwakù mwanji
kumumòna to kacya bàndela, ncìvwa mumanyè kantu nànsha
kàmwè pa bìdì bìmutàngila to, mmunyì mûmvwà mumanyè
nè yêyè ùvwa cìpwìtà mùnwà mfwankà nè ùvwa nganyì?
Kàdi Nyumà Mwîmpè ngudi mucìbuulùle pa cibùmbà cyà
ku cyambilu apa. Nwamònu anyì? Yêyè ngwâkabùbuulula.
Dyèndè…Ùmanyisha mìnsokòntù Yèndè…Mpindyewu, aci
kacìvwa nè cyà dyenza naayì to. Nwamònu anyì? Mêmè,
mbyenzèke ànu nè ndi muledììbwe bwà kiipàcìlà aku. Nwamònu
anyì? Ànu mùvwà dijiba nè mâyì à ku Bètesdà, kâvwa mwà
kwamba nè: “Mònaayi mûndì mêmè mâyì manène to.” Bwalu
pàvwà Mwanjèlò ùpàtuka mu mâyì, àvwa ànu mmâyì cyanàànà.
Ncyà bushùwà anyì? Ncyà bushùwà.
86 Mpindyewu, mêmè ndi ànumwanèènù, ku ngâsà waNzambì,
kàdi pàdì Mwanjèlò wa Mukalenge ùpweka, dîbà adi cìdi
cìlwa Dîyì dyà mukana mwà Nzambì kunùdì. Pàmwǎpa, mêmè
mwà kwikala munulèndùle mu kwamba nànku, mfwìlaayikù
luse, kàdi, mvwa mûmvwe nè aci mbafwànyìne kwikala
bacìkàndàmeenè, kàdi mêmè ndi Dîyì dyà mukana dyà Nzambì
kunùdì. Nwamònu anyì? Ndi ngàmba aci cyàkàbìdì nè, musangu
awu cìvwa nku disonsodiibwa, nudi numòna’s, nè mvwa—mvwa
mudyǔmvwe bibì pa bwalu abu musangu wà kumpàlà, kàdi

Cyǎcyǎmbùlùdì. Mpindyewu nwamònu’s, ncyêna mwà kwamba
cintu nànsha cìmwè mu mêmè mwinè to, kàdi cìdìYe ùndeeja,
ndi ncyàmba. Wêwè cììtabùùjè, kàdi ùmonè cìdì cyènzeka.
Nwamònu’s, yêyè wàkacììtabuuja.
87 Paanyimà pàà yêyè mumanè kusòmba mu masangisha
manène…Mpindyewu tàngilààyi kùnweku, Mukalenge
Upshaw ewu ùtu musòmbe ùlonda diyiisha dyà Mukalenge
Freeman. Nènku Mukalenge Freeman, kaa, ekèlekèle, pàmwǎpa
mmuntu wa bukolè mu Mifùndu. Ncyêna mumanyè Mwanèètù
Freeman to, ànu ku dimòna dyà cimfwànyì cyèndè cyanàànà.
Kàdi kakùyì mpatà to, yêyè’s mmuntu wa Nzambì mulenga
wa dikèma. Nè Oral Roberts, ekèlekèle, yêyè ùdi…Ndi
mumanyè Oral, nè Oral mmulùme wa Nzambì mulenga wa
dikèma, muyiishi munène. Nènku Mwanèètù Ogilvie, nkaadi
mutuutàkèène nendè misangu yìbìdì, muntu mulenga wa
dikèma. Nè Mwanèètù Upshaw ùtu musòmbe mwaba awu, nè
bantu abu munkacì mwà kumusambidila. Kàdi cyàkenzekà
ncinyì? Byàkenzeka nè cììkale ànu muvù wàcì menemene.
Nènku pashììshe pààkafikàwu, nè kumònayè dinyunga dyà—
dyà citàmbe-mfùkilu aci…Nwamònu anyì? Kî mbilenga bilayà
anyì? Nzambì ùdi ùtùma Dîyì Dyèndè, pashììshe Ùdi ùtùma
cintu kampàndà bwà kushìndika aci bwà kucìtwa nyama ku
mikòlò, nudi numòna’s. Pa nànku, tudi naacì cyônsò, nè bìvwa
bìkèngela bwà twêtù kwikala nè kusàkidila bwà bwalu abu,
kanwènakù nwela meeji nànku anyì?
88 Mpindyewu, wàkamba mu bujaadiki bwèndè, wàkamba nè
ùvwa mwitàbùùje nè mvwa nè…Dîyì dyà Mukalenge dìvwa
dyàkwila kûndì. Pa nànku, ke mabaya èndè à balèmà awu
kuyawù panshì nè bikwàbò, ke yêyè uyààya wàwa, mwèndè nè
kale nè musàngàle. Nwamònu anyì?
89 Ncìvwa mwà kwikala mwambile muntu awu aci to bu nè
ncìvwa mumanyè, dyàmbedi, nè Nzambì nguvwa mungambìle
nànku. Nwamònu anyì? Ncyà bushùwà. Nènku nênteetè bwà
kwikala nè meeji matòòke kùdì muntu yônsò mûndì pàànyì
mumanyè mwà kwikala naawù amu. Nènku ndi…Kwôkò
kwikàle…Yesù wàkamba nè: “Cyônsò cinùdì nuswìka pa
buloba necìswìkiibwe mu Dyulu: cyônsò cinùdì nusùùlula pa
buloba necìsùùludiibwè mu Dyulu.” Mpindyewu, tudi mwà
kwenza nànku bumùdì Taatùwanyisha.Mpindyewu,Mukalenge
Yesù ànùbènèshèku.
90 Nènku mpindyewu, kùdì bàmwè bàà kunùdì bàdì beenyi
kaaba aka, pììkalàbi nè Nyumà wa Mukalenge, udi kaaba aka
awu, Yêyè kàyì mujandùle anyì mwâmbè cintu kampàndà bwà
batèèleji to, mòna’s, anyì—anyì, dilòòlò edi anyì bwà muntu
kampàndà mu mulongo emu to, bìdi—mbishìndìkììbwe, kwônsò
nè kwônsò eku, kùdì bantu aba nè ncilelèlà, bwalu dilòòlò
edi…ditùkù dyônsò…Leelù ewu ncyêna…Ndi muteetè ànu
bwà kushààla nè disànka, nè—nè kusambila, nudi bamanyè’s,



MUDIMU WÀNYÌ MUNTÙMA NAAWÙ 21

nè—nè ngendakana, nè ncyònkomoka. Pândì mbwela mwînshì
mwà dilaabiibwa, ndi njìmija…Ndi munkacì mwà kujimija
bujitu bwìpacila ku kìlô mujima ku ditùkù paùdì—paùdì—
paùdì mwînshì mwà dilaabiibwa. Ndi mujìmìje, ngèèla meeji,
kìlô yìbìdì nè citùpà ngèèla meeji nè bìvwà nànku, anyì
cintu kampàndà, kacya ànu ngâbwela mu masangisha aa. Pa
nànku, leelù ewu ndi ànu muteete bwà kudìlekelelakù mêmè
mwine, nè kupàtukakù ànu cyanàànà. Ncintu kampàndà cìdì
cìngenzelà mêmè, cìdì cyùmusha citùpà cyà buntu, nènku ki
bwà cinyì tudi bamanyè nè kwêna mwà kushààla nè mwoyi
ntàntà mule mùshindù awu to. Nènku mpindyewu sambìlaayi,
nènku nênsambilè, nè pashììshe patùdì twelesha bantu mulongo
bwà mulongo wà babèèdì apa, Nzambì, ndi mutwìshììbwe nè,
neǔmvwè disambila nè neàndamunè.

Twìnyikààyi mitù yètù.
91 Taatù wa mu Dyulu munanga, ndi nè kusàkidila kwàbûngì
dilòòlò edi bwà kupeta dyêsè edi dyà kubadiibwa munkacì
mwà kasùmbù kàà beena Kilistò aka, kasùmbù kàà bantu
basùngìdììbwè bàà Nzambì aka, bânà bàà balùme nè bàà
bakàjì bàà Nzambì bàdì mu njila wabò dilòòlò edi batàngìle
ku mwaba munène, wà disànkà awu dyàmwàmwà dyà mìtootò,
dyàmwàmwà dyà bubèèdì bwônsò, nè lutàtù. Ndi nè kusàkidila
kwàbûngì, Mukalenge, bwà nè, ku ngâsà wa Kilistò, bwà nè
Wêwè udi mumbììkìle bwà mêmè kwikala mwanààbò. Mùshindù
mwinè wûndì nè kusàkidila’s wè!
92 Nènku mpindyewu, Taatù munanga, ndi nè kusàkidila
kwàbûngì bu mûdì Wêwè mufile bujaadiki menemene kùdì
bantu kacya ku cibangidilu, nè bintu byûdì Wêwè mwanyìshìle
musadidi Webè udi mukwàte nè byà luse, udi kàyì mumanyè
mukàndà ewu bwà kwamba, nè, uleeja nè ùvwa ng’Wêwè
munkacìmwà kwakula, kàdi kîmuntumukwàte nè luse, udi kàyì
mumanyè mukàndà ewu, nè Wêwè udi mucìfikìshe ku dyenzeka
bwà bantu banène nè bamfùmù bàà pa buloba abu…Nè mêmè
ndi ngììtabuuja nè bikwàbò bìcìdi munkacì mwà kulwa.
93 Nènku mpindyewu, Taatù, ndyêsè dyànyì dyà kwikala mu
Californie emu dilòòlò edi mùdì masangisha manène ènzekela
myaba yônsò. Musadidi webè, Mwanèètù Freeman, ùdi lwà mu
ditumba mwàmwa, Udi mumanyè mwaba wùdìye bwalu Wêwè
udi nendè. Nènku ndi ndòmba bwà Wêwè kwondopa bààbûngì
kuntwaku dilòòlò edi. Enzàku,Mukalenge, bwà bààbûngì bàà ku
bantu bàdì bakwàte nè byà luse abu, bààbûngì bàà ku balundà
bèètù bàà bafììke abu bàdi muntwamu. Nzambì, ndi ndòmba
bwà Ùbàbènèshèku nè ùbǒndòpèku dilòòlò edi, swâkù bwà
cììkalè dilòòlò dinène. Nè tudi tuumvwa ku ntempèlù kwàka,
kùdì…[Katùpà kààmukàbàwàmêyìmundamutupù—Muf.]…
mwaba wùdì musadidi Webè mukàjì, Màndàmù McPherson…
[Katùpà kàà mukàbà wà mêyì munda mutupù.]…lengàku
muntu nè muntu dilòòlò edi wa ku babèèdì bàdì bakwàte nè byà

luse bàdì bàlwa bwà kusùngidiibwa abu…[Katùpà kààmukàbà
wà mêyì munda mutupù.] Enzàku nànku, Mukalenge.
94 Nè pa buloba bujimà, vùlukàku bânà Bèèbè bônsò dilòòlò
edi, bǒndòpèku, Taatù. Bèneshàku mwambi yônsò nè yônsò
wa ku basadidi Bèèbè bakàjì, nè aba bàdì bàteeta bwà
kwenza didìtàcisha kampàndà abu bwà—bwà kuKwenzela cintu
kampàndà mu budimi bunènè bwà dinowa ebu. Bàbènèshèku
bônsò.
95 Nè pashììshe, Taatù, watùvùlukakù dilòòlò edi mwab’ewu
mu kasùmbù kakesè aka dilòòlò edi, tudi tulòmba bwà bààbûngì
bòndopiibwè, bààbûngì bàsùngidiibwè, bààbûngì batwìshììbwe
bwà Bwikadi Bwèbè, Mukalenge. Nènku swâkù bwà twêtù
bônsò, nè musadidi Webè mubadilakù, nè bambi bônsò, nè
twêtù bônsò kaaba aka, twapàtukilèku mu mushikwàmbèlu wà
nzùbu ewu dilòòlò edi beena Kilistò batàmbe bwîmpè kutàmba
mutùvwà patwàbwědì, nè diitabuuja ditàmbìdìle mu Wêwè,
nè dinanga ditàmbìdìle bwèbè Wêwè, Taatù. Enzàku nànku,
mabènesha à kalolo aa.
96 Nè cyôcì ciikàle diswa Dyèbè dyà Bunzambì dilòòlò edi,
Mukalenge, bwà nè kwôkò mwà kupìcila muntu pa cibùmbà
cyà ku cyambilu udi mucìbùkìle panshì, nè ciikàle diswa
Dyèbè, cîndì ngììtabuuja nè ncyôcì, bwà kubàpèèsha dyàkàmwè
dyondopiibwa mu mmwènekelu wa cishìmà, mu cità nè cità,
bwà bantu bàdì mu batèèleji mwàmwa bàfwànyina kumona
nè kwitabuuja nè diitabuuja dinène, ndi ndòmba bwà bììkalè
nànku, Mukalenge. Kàdi, kabìyì nànku to, patùdì tuKulòmba,
tudi twitabuuja nè tudi tupeta citùdì tulòmba aci. Nènku
Taatù, ndi ndòmba bwà Ùbàpèèshèku diitabuuja dinène, bwà
kabàtekeshiibukù mu mabòko to, kàdi nebùùmukè mwab’ewu
nè disànka, bènda bàcyònkomoka, bacindìle dîbà kanà dyônsò,
bàteeta kasunsa nè kasunsa kàà nsòmbelu wabò bwà kutàmba
kwenda bîmpè, anyì ku—kumòna, anyì cyônsò cìdì cifwànyìne
kwikala lutàtù lwàbò aci.
97 Nènku cyôcì ciikàle diswa Dyèbè dyà Bunzambì bwà
kubuulula mìnsokòntù yà mu myoyi yà bàmwè bàà kùdìbo yìdì
mibàfikìshe ku diikala mu ngiikàdìlù ewu, akùlà nè musadidi
Webè mupwekèle ewu, Mukalenge. Mònaayi, ndi mwimàne,
mutwìshììbwe nèMashi à Kilistò neànkezùlè ku mpèkaatù yànyì
yônsò, bwà mêmè kwikala kajila kaùdì Wêwè mwà kwakwilamù
dilòòlò edi kùdì cisàmbà Cyèbè. Tèèlejàku disambila dyànyì,
Taatù, pândì ncìlòmba nè meeji matòòke ônsò à mwoyi wànyì
apa, mu Dînà dyà Mwan’Èbè, Yesù. Amen.
98 Mpindyewu, nwênù balundà bàànyì beena Kilistò bananga,
ndi muswè bwà nwênù bônsò bàdì abu nwìkale naanyì mu
disambila. Nwênù bônsò, bààbûngì bàà kunùdì pàmwǎpa
kabààkwikala mu mulongo wà babèèdì to, nè, bàdì baswè
kwikala mu mulongo wà babèèdì; ndi—ndi muswè ngììkala—ndi

mwà kufùdisha. Bu mùdì diitabuuja ditùngunuke nè kubànda,
ngèèla meeji nè netwìkale mwà kuteeta lukàmà, pàmwǎpa,
mààlabà dilòòlò, bu Mukalenge mwà kwanyisha. Nè dîbà adi
bu twêtù mwà kutùngunuka too nè ku lukàmà, kwôkò kakùyì
dijingulula dipìte bûngì, dîbà adi ndi mwà kukùmbana ànu
bîmpè, nudi numòna’s. Kàdi ndi…Mu—mu cyôcì aci, pàdìci
cìbànda, kùdi ànu bintu byàbûngì…
99 Mpindyewu, pàdìye ùbanga kwimba mìjikì ayi ànu mwaba
awu, ndi mwà kubanga kuMuumvwa ùlwa. Ke Yêyè awu.
Nwamònu anyì?
100 Tàngilà, wêwè mulundà wanyì mwena Kilistò, ncyêna
mumanyè nè mpenyì pàdìbi…mwaba ùdì cìmwè cyà ku
bimfwànyì abi cìsanganyiibwa to. Kàdi nukààdi bacìmòne,
nwênù bônsò, kî mmwômò anyì? Pàmwè nè bônsò bàà ku nwênù
mbamòne cimfwànyì Cyàcì, cìdi lwà paanyimà pààpa lwà ku
mèèsà à cisùmbishidi. NCijaadìkììbwe kùdì beena maalu à
mamanya nè Ùvwa m’Mwanjèlò wa Nzambì kùdì bakenkeci
batàmbe bwîmpè bàà mu Àmèrikè, beena FBI.
101 Mpindyewu, Yêyè ùdi kaaba aka mpindyewu pa cibùmbà
cyà ku cyambilu apa. Ncilelèlà, wêwè mulundà wanyì munanga,
ncyênamumanyèmwà kukufikisha ku dicììtabuuja to, kàdi nci—
ncilelèlà. Nènku wêwè kùyì mutàngìle muntu awu to, mwanèènù
wa balùme awu, kàdi bu nwênù mwà kutàngila cîndì ngàmba
pa bwalu abu aci, Mukalenge Yesù, nè Mwanjèlò Wendè wa
dyondopa pa cibùmbà cyà ku cyambilu…
102 Nudi nwitabuuja nè Nzambì ùdi nè Banjèlò bàà dyondopa
batùmììbwe nè mudimu anyì? Cìvwa ncinyì pa nyòka wa cyamù
cyà mìtàku dîbà adi? Cìvwa ncinyì pa mâyì à ciinà cyà mâyì
à Betèsdà pììkalàcì nè kacìvwa Mwanjèlò mufùmìne mu Dyulu
to. Nwamònu anyì? Nwamònu anyì? Mêmè ncyêna dipà dyà
Nzambì to, Mwanjèlò ke udi dipà dyà Nzambì; Wàkapàtukila mu
Dyulu, mêmè ndi mufùme ku buloba. Nènku Yêyè wàkafùmina
mu Dyulu kupweka bwà kudìbwikila mu bwadì, anyì muvwàle
dibùngù dyà buloba bwà kwakula nè bantu bàà pa buloba, nudi
numòna’s, bwà—bwà bôbò…nwàfwànyina kuMwitabuuja, kî
mêmè to, Yêyè ûndi ngakwila ewu, nè pa kwenza kwà nànku,
Nzambì neàkwondòpè.
103 Tùbììkidishààyi mulongo wètù wà babèèdì mpindyewu.
(Nombà kaayì—kaayì—kaayì’s, anyì, màleetà nè nombà byûvwà
mwabànye’s, mwanàànyì wa balùme? Makùmi àtaanu nè ùmwè
too nè ku lukàmà. Kàdi dìleetà adi ke dyěpì’s? U. Tùcìdi ànu
mu dyà U.) Èyo. Makùmi àtaanu nè ùmwè too nè ku lukàmà.
Mpindyewu twǎnjìbi kumòna, mbanganyì…? Tùmonèbi’s, kùdi
kartà kàà disambila, kàà makùmi àtaanu nè ùmwè, mwab’ewu?
Muntu kampàndà àjuuke kuulu, elà ànu cyanza cyèbè kuulu
wêwè udi nè makùmi àtaanu nè ùmwè, kartà kàà disambila aku.
Ànumwaba awu, kartà kàà disambila,makùmi àtaanu nè ùmwè?

Kàà makùmi àtaanu nè ìbìdì kàdi kaaba aka anyì? Èyo. Makùmi
àtaanu nè ìsàtù kàdi kaaba aka? Mpindyewu, ke—ke mùshindù
wunùdì nulwa ngwôwò awu. Mpindyewu, ke mùshindù ngwôwò
awu ànu bwà—bwà kulwa naabò. Mpindyewu, ndi mwà…
104 Nwênù baswè, tudi mwà kulwa nè bantu abu mwab’ewu,
nè Nzambì mmufwànyìne ànu kwamba menemene cìvwà
cìbàtàcisha, anyì ndi mwà kubììkila umwe lwà mu batèèleji
emu, anyì muntu kampàndà udi kàyì nè kartà kàà disambila to,
dilaabiibwa dìdi kaaba aka, dilaabiibwa dyà Nyumà Mwîmpè
dìdi kaaba aka mpindyewu bwà kwondopa.

Mpindyewu, mbanganyì…? Mpindyewu, bììkilààyi…
Tùmonèbi, mbanganyì bàvwà bàkèngela bwà…? Mòna’s, tudi
mwà kubììkila musùmbà mujimà awu dyàkàmwè.
105 Nwênù bônsò ikàlaayi nè diitabuuja. Mpindyewu vùlukààyi
nè, nwênù bàdì bàlwa abu, nudi nufika ànu kaaba aka, nè panùdì
nupìta kaaba aka, nudi nwitabuuja nè nenòndopiibwè. Nè
nwênù bakwàbò, sòmbaayi ànu bwà katancì kakesè cyanàànà.
Nènku inǎbànzà udi mu—mu kalààlù kàà babèèdì kàà dibùnya
awu, udi nè kartà kàà disambila, wêwè pèèbè, mwanèètù wa
bakàjì, bìdi nànkù’s? Huh?
106 Anjì indìlaayi kakesè, mwanàànyì wa balùme wǎfùmu ku
dingambila…Mpindyewu, aba bàdì nè tulààlù twà babèèdì
twà dibùnya nè màkalù à balèmà nè bikwàbò bììkalà mwà
kubììkidiibwa mu mulongo wà babèèdì abu, bu nwênù mwà
kwelela mulongo ànu lwà kwînshì eku pândì…patùdì tubììkila
nombà webè, nêntùùlukè bwà kunùsambidila, kabyàkukèngela
mene bwà kukufikisha ku cibùmbà cyà ku cyambilu pawìkalà
kùyì muswè kulwa, anyì bôbò baswè kukubàndisha kuulu…

Ndi mmòna inǎbànzà mutekète ewu udi nè—nè…Mbyenze
ànu bu nè mmusòmbe mu nkwasa.
107 Mpindyewu makùmi àtaanu nè ìsàtù, makùmi àtaanu
nè ìnaayi, makùmi àtaanu nè ìtaanu, makùmi àtaanu nè
ìsambòmbò, makùmi àtaanu nè mwandamutekète, makùmi
àtaanu nè mwandamukùlù, makùmi àtaanu nè citèèmà, makùmi
àsambòmbò. Nwênù elèlaayi mulongo ànu lwà mwab’ewu, ànu
mu—mu bulondyanganyi bwà nombà ànu mùshindù wunùdì
awu. Èyo. Èyo, makùmi àsambòmbò. Aci cìdi bwà…?
108 Èyo, indila kakesè cyanàànà, ngèèla meeji nè kùdi cintu
kacìyi mu cyôcì mwaba kampàndà. Kaa, muntu kampàndà
bwà kwambula…Mwânà mukesè wa bakàjì awu, ùdi…?
Anjì indìlà ànu kakesè. Ndi muswèku bwà muntu kampàndà
kumwambulayè lwà kuntwaku anyì? Lekèlaayi ànu kantu
kakesè aku kasòmbe mwaba awu. Udi nè kartà kàà disambila
anyì, munanga wanyì? Udi nè bukenji bwà kukusambidilabù.
Indìlà kakesè, mushìye musòmbe mu nkwasa awu amu.

109 Udi wela meeji kaayì bwà bwalu ebu, munanga wanyì?
Udi witabuuja nè eci mbulelèlà anyì? Ncinyì cyûdì wela meeji
bwà njìyà yà pabwàyì yìdì pambidi pèèbè mpindyewu ayi?
Ke Nyumà Mwîmpè nyǎwù, kî mmwômò anyì? Udi witabuuja
nànku, kî mmwômò anyì, munanga wanyì? Udi witabuuja nè
cìdì Mwanèètù Branham mwâmbè aci mbulelèlà, nè Mwanjèlò
wa Nzambì mmuntùme bwà kumanya maalu aa anyì? Udi
witabuuja aci anyì? Ndi mmòna nè udi—udi mucìbùkìle paanshì
anyì cintu kampànda, ndi ngììtabuuja nè udi nè cidimba cìmwè
cikòshììbwe. Ncyà bushùwà anyì? Ncyà bushùwà anyì? Èyowà,
aci cìdi…Ncyêna mukumanyè to, mmwômò anyì, munanga
wanyì?
110 Mwanèètù wa balùme kampàndà wàbwedì muntwamu,
nwamònu’s, kukòsacì, mu mùshindù kampàndà, cìkèènà-
kumòna aci. Mpindyewu indìlaayi kakesè cyanàànà, mpindyewu
bantu bônsò bììkalè cyàkàbìdì mu kaneemu bwà katancì kakesè
cyanàànà.
111 Mpindyewu tàngilààku cyàkàbìdì mu nùnku, munanga
wanyì, ndi muswè ànu kupetangana nè cintu. Nwamònu’s,
kùdi bantu bààbûngì mwab’awu bàteeta kwitabuuja, kàdi
bàdì…Mpindyewu, èyowà, uh-huh. Udi nè…udi…Kànsêrè
nkàdì kenze nànku, kî mmwômò anyì, munanga wanyì?
Udi wangata…nè mbakòse mukòlò wèbè. Kàcìdi ànù mu
mubidì wèbè, kàcìdi ànu kàpìcilamù. Kî mmwômò anyì? Mêmè
nênkusambìdìlè mpindyewu mene, munanga wanyì.
112 Taatù wetù wa mu Dyulu, mwânà mukesè wa bakàjì
mukwàte nè byà luse udi mwab’awu, ndi ngììtabuuja nè Wêwè
neùmulekèlè ùshààla nè mwoyi, Nzambì Munanga. Ikàlàku
luse nè mwânà ewu, kaacintu kakesè kalenga kàà dikèma.
Mupèèshàku dyondopiibwa dyèndè mpindyewu mene. Ndi
ndòmba dibènesha edi, mu Dînà dyà Yesù Kilistò, Mwânà wa
Nzambì. Amen.
113 Nzambì àkubènèshè, munanga wanyì. Udi witabuuja nè
neǔmvwè bîmpè mpindyewu anyì? Udi witabuuja anyì? Udi
ucììtaba mpindyewu anyì? Nzambì àkubènèshè, abi’s mbîmpè.
Ke cyûdì. Ncyà bushùwà, Yêyè mmùtuutàkèna neebè.

[Mwanèètù Billy Paul Branham ùdi wàmba nè:
“Papa?”—Muf.]

(Um-hum?)
[“Bantu bônsò bàdì pambèlu pààpa, kàdi bàdikù ànu batwè

ku makùmi àbìdì bàdì balwè. Bônsò bwàbù, U, makùmi àtaanu
nè ùmwè too nè ku lukàmà, yônsò wa kùdìbo.”]

(Udi wamba ncinyì?)
[“Ndi muswè U, makùmi àtaanu nè ùmwè too nè ku lukàmà,

nènku kùdi ànu bu makùmi àbìdì nànku awu.”]
(Kaa. Kaa, èyo.)

114 Makùmi àtaanu nè ùmwè too nè ku lukàmà, elààyi mulongo,
kuumukila kumakùmi àtaanu nè ùmwè too nè ku lukàmà, elààyi
mulongo lwàmùshindù awu. Muntu yônsò ikàlè ànu nè kaneemu
nè mwèbè mwônsò, itàbùùjà nè mwoyi wèbè wônsò.
115 Cìvwa ncinyì, mukalenge? [Mwanèètù wa balùme kampàndà
ùdi wèla nsèke pa kartà kàà mwânà wa bakàjì mutekète
awu—Muf.] Kaa, èyowà’s. Aci kacyèna cyòndopa to, cìdi ànu…
Kàdi ndi ngììtabuuja bulelèlà nè mwoyi wànyì wônsò…Ncìvwa
mwà kumòna to, bantu bàvwa munkacì mwà kutentemuka
mùshindù ewu. Nêntambè kuseemena pabwîpì nè mwânà wa
bakàjì ewu kumpàlà kwà…Ngèèla meeji nè ndi…Cinyì…?
Pàdìbo bondapììbwa, ndi mmòna Bukênkè butòòke. Bukênkè
bùmwèbùmwè abu bùdi bùnyùnguluka bwikàle ànu bùbènesha,
Bùdi ànu bu dibènesha, ndi mBùmòna. Nènku ndi ngììtabuuja
nè mwânà mukesè wa bakàjì awu neàsangalè. Ndi ngììtabuuja
nè mmusàngàle, mwanèètù wa bakàjì. Nwamònu anyì? Ndi
ngììtabuuja nè kwêna nè cintu nànsha cìmwè cyà kudìtàcishila
to, munanga wanyì, neǔmvwè bîmpè.
116 Èyo. Mpindyewu, bantu bônsò…Mpindyewu, bàdi bu,
pàmwǎpa ndambù…Mpindyewu, baawìsìyê nebàtabaleelè bwà
nè bàdi bàbwela mu bulondyanganyi bwà nombà, bwalu ncyêna
ànu mumanyè menemene nè bintu ebi nebììkalè munyì to.
Bìdi bìkèngela ànu bwà—bwà mêmè…ànu mùdì Mukalenge
ùtentemuka.
117 Mpindyewu, bantu bônsò biikàle nè kaneemu mpindyewu.
Mpindyewu, mbanganyì paanyimà pààpa mu mulongo wà
babèèdì, mpindyewu, bììkala mwà kwitabuuja nè mwoyi wènù
wônsò nè—nè nenwìkalè—nè nenwìkalè mwà kusàngajiibwa?
Cǐtàbùùjaayi nè mwoyi wènù wônsò nè, nenǔmvwè bîmpè.
Udi mpindyewu udìlàmbula kùdì Mukalenge Yesù, wamba
nè: “Ndi mpindyewu nKwitaba, Taatù wanyì wa mu Dyulu,
bu Mwondopi wanyì. Nènku ku ngâsà Webè dilòòlò edi, cìdì
cyènzekà nànsha ciikàle cinyì, pangààpìcilà mu mulongo
wà babèèdì awu, ndi ngììtaba mabènesha Èbè. Nènku ndi
ngììtabuuja nè pantentekelàbo byanza nènku nênsàngale.
Ncyàkufìlakù bujaadiki bubì kàbìdì to, nêngììkale mwà
kwitabuuja Mukalenge anyì”? Udikù mwà kwela cyanza muulu,
kwamba nè: “Ndi ngììtabuuja nànku, nè ndi mpindyewu njìkula
cyôcì aci anyì”? Nzambì àkubènèshè.
118 Mpindyewu, muntu kampàndà wàkangambila musangu
kampàndà, kî ngùngambila mêmè to, kàdi wàmbila mwanèètù
mukwàbò, mwa—mwambi kampàndà wakamubùndula, yêyè
nè: “Kaa, aci’s mbundù’s! Yêyè ùtu wàmbila bantu bwà
kukiitabuujabò kumpàlà kwà cintu kampàndà kwenzekacì.”
119 Mmunyì muwìkalà mwà kwondopiibwa pììkalàbi kabìyì ku
diitabuuja? Abraham wàkiitabuuja Nzambì nè Ùvwa nè cyà
kumulekela ùpetela mwânà kùdì Sarah, kàdi kacyàkenzekakù

to munda mwà bidimu makùmi àbìdì nè bìtaanu, nè yêyè
wàkakolakana dîbà dyônsò mwikàle wìtabuuja nè cìvwa nè cyà
kwenzeka. Nènku twêtù tudi bânà bàà Abraham. Ncyà bushùwà
anyì?
120 Èyo. Mpindyewu muntu yônsò ìkale ànu nè kaneemu
nè mwèndè mwônsò. Mpindyewu, pàmwǎpa bwà Nyumà
Mwîmpè…Anji indìlaayi kakesè. Mpindyewu, pàmwǎpa
neCìfilè ànu dijingulula di—dikesè too nè pângààbwelà mu
dilaabiibwa dyà ndòndò, ànu bwà katancì kakesè cyanàànà,
nè—nè pashììshe…bwà bantu bààmòna mwà kupìcilamù.
Nènku ndi ngììtabuuja nè bôbò nebàpicìlèmu nè ànu bììtabuuja,
bu mùdì kubwela mu dijiba dyà mâyì, Mwanjèlò wa Mukalenge
ùdi kaaba aka pa cibùmbà cyà ku cyambilu apa, nè Yêyè
neàcyěnzè.

Mpindyewu tùsambilààyaaku.
121 Taatù, Wêwè ngudi mumanyè bintu byônsò, mêmè ncyêna
mumanyè cintu nànsha cìmwè to. Kàdi tudi—tudi tulòmba bwà
Ùlwakùmpindyewumu dikùmbula dinène ne ùbeneshàku bantu
Bèèbè, nè akùlàku naabò, Mukalenge, mpindyewu mene, nè
bǒndòpèku. Nènku Wêwè fìlakù dimwèneshiibwa dyà nè Wêwè
udi kaaba aka, nè udi…udi nè musadidi Webè. Enzàku nànku,
Mukalenge. Nènku swâkù bwà muntu nè muntu wòndopiibwè.
Mu Dînà dyà Yesù Kilistò. Amen. Amen.

Èyo, ikàlaayi mu disambila mpindyewu. Nènku bu nwênù
mwà…
122 Mpindyewu, lwâyì nè, mubèèdì wenù awu. Mpindyewu anjì
indìlaayi kakesè. Mpindyewu, ncyêna mumanyè ànu menemene
cìdì bwalu to. Wetwàwu, inǎbànzà! Mvwa bu uvwa ubàndisha
eci bwà nè babèèdì bàdì bàpìcilapù abu, nudi bamanyè’s,
mòna’s, mbafwànyìne—mbafwànyìne kwikala bakùmbàne bwà—
bwà kutèèleja, ndi nswa kwamba nè bantu bàdì kuntwaku
mbafwànyìne kutèèleja babèèdì, nudi numòna’s, ke cîndì
muswè kwamba ncyôcì aci. Nè wêwè udi, udi mulwè bwà
kukusambidilabò. Nènku udi, pàmwǎpa, muswè kumanyakù
kaacintu kampàndà kakesè bwèbè wêwè mwinè, bwalu ndi—
ndi—ndi ndyùmvwa nè kuntwaku, kùdi cintu kampàndà cyûdì
ujinga kumanya, ngiikàdìlù yèbè—yèbè.
123 Udi mubìndùlùke, kî mmwômò anyì? Nè mutù
munyùngùlùke bikolè. Kwèna mujìmìje ndambù wa bujitu
to, wêwè pèèbè? Ndi mmòna inǎbànzà kampàndà mwimàne
kumpàlà kwànyì udi nè bujitu bwàbûngì bukutàmbe. Nènku,
ambà tǔng, kwêna mwambi, anyì cintu kampàndà cyà mùshindù
awu cyà Dîyì anyì? Kwènakù ulongesha, anyì cintu kampàndà
cyà mùshindù awu anyì? Èyowà, ke cîmvwà ndyàmbidila nè ke
cyûvwà ncyôcì aci. Uh-huh. Udi witabuuja mpindyewu anyì?
Udi muswìkàkàne dîbà dyônsò. Bwalu bùdìku, mbwà nè udi
mudyèle wêwè mwinè mu dilubakana; uvwa usanganyiibwa

bulelèlà mu dilubakana’s, nànsha bìshi. Uvwa mutwàdìje
kudìtàcisha matùkù mashààle aa, nè kumwènekabì bu nè cintu
kampàndà ncikwenzèkèle cìvwà cikufikìsha ku diikala, ànu
muswìkàkànekù yônsò. Mpindyewu, aci kî ncîngà cintu to ànu
dyabùlù ùteeta bwà kukupangisha, mpindyewu, n’Sàtaanà
ùteeta bwà kukwela mulawu nè kukùpa aci kumpàlà kwèbè.
Nènku bu…Kwêna nè cyà kucììtaba to, udi nè cyà kucììmansha
panshì nè—nè kwitabuuja mpindyewu. Aci mbulelèlà anyì? Èè,
lwâkù mwab’ewu ànu bwà katancì kakesè cyanàànà.
124 Éyì Taatù, ndi nKusàkidila bwà luse Lwèbè nè musàngeelu,
nè ndi nKulòmba bwà òndopèku mwanèètù wa bakàjì munanga
ewu ànu mpindyewu.
125 Wêwè démon, umùka kùdì mukàjì ewu, pàtukà munda
mwèndè, mu Dînà dyà Yesù Kilistò, mulekèle!
126 Mpindyewu tàngilà kùnweku, mwanèètù wa bakàjì, udi
ucììtaba mpindyewu anyì? Èyo. Ndà wenda ucyònkomoka nè
ùsànka, nè ùbwelè mu mudimu wà Mukalenge.
127 Twǎmbààyi nè: “Mukalenge àtumbè,” mpindyewu.
Inǎbànzà—inǎbànzà awu neàsangalè, yêyè neàsangalè.
128 Mpindyewu ànu katancì kakesè cyanàànà. Mpindyewu,
ku luseke lwànyì eku mbiimànekù kùdì muntu kampàndà
mukwàbò. Mpindyewu muntu yônsò ànu…
129 Lwâkù apa, mukalenge. [Mwanèètù wa balùme awu ùdi
wàmba nè: “Mukalenge, cìdì kacìyì cyènda bîmpè kûndì
ncinyì?”—Muf.] Mukalenge? [“Mukalenge, cìdì kacìyì cyènda
bîmpè kûndì ncinyì?”] Èè mpindyewu, bu wêwè ànu mwà
kutàngila elu luseke nè kungiitabuuja mêmè bu musadidi
wa Nzambì…Mpindyewu, tudi—tudi beenyi mu lwendu lwà
mwoyi ewu, Ncyêna—ncyêna mukumanyè to, mwanèètù wa
balùme, ànu mûdì wêwè mwimàne mwaba awu cyanàànà. Kàdi
ndi njingulula nè paùvwà ùlwa apa, kùdi nyumà kampàndà
wa mwakidilu mulenga. Nè wêwè pèèbè, udi usaama. Ncyà
bushùwà. Nè udi—udi nè dìsaamà dyà cifù, kî mmwômò anyì?
Èyowà’s, mukalenge, ncyà bushùwà, udi usaama. Ndi mmòna
byàkudyà bìlwa kumpàlà kwèbè nè pashììshe byùmuka bìya,
ke mûndì mumanyè nànku. Amba tǔng, wêwè pèèbè, kwêna
mwambi anyì? Udi mwambi wa Èvànjeelìyò, wêwè pèèbè. Kî
mmwômò anyì? Èyowà’s, mukalenge. Nènku—nènku udi—udi
mwena kwitabuuja, kî mmômù anyì, mwanèètù? Kàbìdì udi
muswè kwondopiibwa, kî mmômù anyì? Wêwè lwâkù mwab’ewu
ànu bwà katancì kakesè mpindyewu, mwanèètù.
130 Taatù wetù wa mu Dyulu, nyěwù ntentekela musadidi Webè
byanza dilòòlò edi, Mukalenge. Nè Bible mmwâmbè nè bôbò
batentèkèle babèèdì byanza babèèdì nebàsangalè.
131 Sàtaanà, lekèlèlà muntu ewu, udi uteeta bwà kumuswìka,
mu Dînà dyà Yesù Kilistò, shìya muntu awu!

132 Mpindyewu, mwanèètù wanyì, cìdì cikutwàdìle lutàtù lwà
cifù ncintu kampàndà cifwànàngàne nè cyà inǎbànzà udi
ufùma ku dipìta awu, ndutàtù lwà dibìnduluka dyà mijilu yà
mutù. Uvwa nè mijilu yà mutù mikubìndùlùke kwěnjì ànu
katancì, nè matùku mashààle aa mbibì bitàmbe nè kwônsò
eku. Kî mmwômò anyì? Èyowà’s mukalenge. Nè pashììshe wêwè
ukààdi mupetè lutàtù bûngì cyanàànà lùdì lukèbe cyôcì eci,
nè bikwàbò. Mpindyewu, tùngùnuka wêwè ànu nè kuya…
Mêmè ndi mukwambìle bulelèlà. Ncyà bushùwà anyì? Wêwè
udi mwambi. Ela cyanza cyèbè muulu pììkalaci cilelèlà. Aci—
aci’s ncilelèlà. Èyo. Mpindyewu wêwè…Kakwènakù mùshindù
nànsha wùmwè wà mêmè kumanya aci to, ànu ku Yesù Kilistò.
Kî mmwômò anyì? Wêwè udi udyùmvwa, mpindyewu, bu mûdì
mwambi wa—wa Èvànjeelìyò kuntwaku, udi umvwa nè kùdi
cintu kampàndà cyà pabwàcì apa mene, anyì, njiyà yà—yà
dinanga, nè…Ncyà bushùwà anyì? Mpindyewu, bwà bantu
kumònabò nè ncyà bushùwà, elà cyanza cyèbè muulu. Èyowà.
133 Mpindyewu, awu m’Mwanjèlò wa Mukalenge udi mwambi
ewu mwikale ntèmù, cìdìYe mwakule nendè. Mpindyewu, ncinyì
cikwàbò eci, Nyumà wa Mukalenge anyì? Nzambì mu Dyulu
mmumanyè nè ncyêna mumanyè kantu nànsha kàmwè pa muntu
awu to ànu mùdìbi nè…Kàdi mwimàne pa cibùmbà cyà ku
cyambilu apa mpindyewu mene, pàvwàye wènda ùlwa apu,
mêmè kuumvwa nyumà wa mwakidilu mulenga. Mêmè kwamba
nè: “Wêwè udi mwena kwitabuuja mwena Kilistò.” Mpindyewu,
aci’s n’Nyumà umwèumwè wâkakwila ku Mfùmwètù wàmbila
Natànàèlà nè: “Mònaayi mwena Izàlèèlà cyà bushùwà, mwena
kwitabuuja, mwena Izàlèèlà mwena munda…”

Nè kwambaye nè: “Mpenyì pawùdì Wêwè mummanyìne?”
134 Nènku mwab’ewu, mêmè kumumòna, lutàtù lwèndè, bintu
byèndè nè dìsaamà dyèndè dyà cifù, nè bikwàbò, cìvwà cyà
bushùwà aci, ùdi ùmvwa bujaadiki bwà Nyumà. N’Nyumà
umwèumwè uvwa Mukalenge Yesù Kilistò mutùlayè nè ùvwa
mwà kwikala kaaba aka mu matùkù à ndekeelu awu anyì?
135 Nzambì àkubènèshè, mwanèètù wa balùme. Ndààku nè
newìkalè muntu mwondòpììbwe. Nènku Nzambì àkubènèshè, nè
ikàlà…

Twǎmbààyi nè: “Mukalenge àtumbè,” bantu bônsò, nè
itàbùùjaayi nèmwoyiwènùwônsò nèNzambì ùdi kaaba aka bwà
kwondopa bônsò bàdì bììtabuujà.
136 Èyo, lwâkù mpindyewu, mwanèètù wa bakàjì. Udi
mufwànyìne kwamba cinyì bu mêmè mwà kukwambila nè
uvwa mwondòpììbwe paùvwà musòmbe mu nkwasa amu apu?
Udi, mwanèètù wa bakàjì. Kwàta njila ndààku ùcyonkomokè nè
ùsangalè. Amen.
137 Mpindyewu, bwà batèèleji bààmònakù mwà kuumvwa,
bàmwè bàà ku bantu…Ndi muswè bàmwè bàà kunùdì bàdì

kabàyì nè twartà twà disambila kuntwaku bwà kutàngila
mùshindù ewu, ndi muswè bwà nwênù kwitabuuja.

138 Mwanèètù wa bakàjì mutekète udi ufùma ku dipìcila mwaba
awu nè uvwa usaama dìsaamà dyà nsùkaadì nè bikwàbò, yêyè
neàsàngale mpindyewu, dijika dyà mashi.

139 Mpindyewu, ikàlà ànu nè diitabuuja. Mpindyewu indìlà,
inaabànzà kampànda mmuntàngìle mwb’ewu pa kalààlù kàà
dibùnya. Mpindyewu, inǎbànzà, ndi muswè kutwàngana neebè
ànu mu kwakula neebè. Kwêna nè kartà kàà disambila to, nè
udi mwenyi, nè mêmè ncyêna mukumanyè to, kàdi udi usaama
binyòka. Kî mmwômò anyì? Ncikucìbwìle panshì, kàbìdì. Kî
mmwômò anyì? Nènku mpindyewu, bu wêwè mwà kwitabuuja
nè mwoyi wèbè wônsò, nè pàdì bishìmà byà Nzambì, anyì, bintu
bìbanga kwenzeka pa cibùmbà cyà ku cyambilu, bu ngiikala
pa kaaba kèèbè, ngèèla meeji nè ndi mufwànyìne kwamba nè:
“Yesù Kilistò, ndi nKwitaba mpindyewu.” Kùdi muntu mulùme
mwimàne kaaba aka ùdìkòkela kùdì inǎbànzà udi musòmbe
kaaba aka mu dìkalù dyà balèmà mu mùshindù wà ncìyì
mwà kumòna cìdì munkacì mwà kwenzeka to. Kàdi ndi—ndi
ngììtabuuja nè wêwè ànu mwà kuMwitaba nè mwoyi wèbè
wônsò, Nzambì mmufwànyìne kukusùùlula, nènku udi mwà
kujuukila kuulu nè kupàtuka mu nzùbu emu nè kwikala muntu
musàngàjììbwe. Mpindyewu elà meeji pa bwalu abu. Udi uteeta
kwikala nè diitabuuja, kî mmwômò anyì? Udi uteeta kwikala
naadì. Wêwè pèèbè, udi nè dijinga munda mwà mwoyi wèbè,
kî mmwômò anyì? Ndi mmòna lwendu lwà sheemàsheemà nè
Nzambì, bwà kutàmba kwendela pabwîpì, pabwîpì Nendè, ndi
mmòna aci kumutù kwèbè aku, mundìdìmbì mwenze bu wùdì
wùtwa eku nè eku pamutù pèèbè apu.

140 Muntu kampàndà mukwàbò mmwenzè ànu…Indìlaayi ànu
kakesè cyanàànà mpindyewu, Nyumà wa Nzambì ùdi munkacì
mwà kutentemuka. Ngèèla meeji nè ny’inǎbànzà udi musòmbe
ewu, anyì, muntu mulùme, mene, ànu lwà apa, to, ngèèla meeji
nè ny’inǎbànzà udi lwà pa nkwasa wa paanyimà wàwa. Kùdi
cintu kampàndà cibì, mashi, kî mmwômò anyì, mwanèètù wa
bakàjì? Wêwè kwêna nè dijika dyà mashi anyì cikampànd-…
Èyowà, ànu mwaba awu. Kî mmwômò anyì? Juukìlà kuulu. Yesù
Kilistò ùdi ùkusàngaja. Aci…Amen. Inǎbànzà udi…Èyowà.

141 Kùdi mukwàbò ànu lwà paanyimà pèndè apu, kàbìdì. Ncyà
bushùwà. Imànà kuulu, inǎbànzà. Ncyà bushùwà. Abu bwalu
nebùjikè.

142 Mpindyewu anjì indìlà kakesè, inǎbànzà, mulundà webè udi
musòmbe ku luseke lwèbè aku awu, nè dìsaamà dyà kànsêrè,
èyo, juukìlà kuulu, mwanèètù wa bakàjì. Mukalenge Yesù
neàkusàngàjè ku kànsêrè aku bu wêwè ànu mwà kwitabuuja
cyanàànà. Amen.

Mpindyewu muntu yônsò ìkale nè kaneemu kakolè nè
mwèndè mwônsò mpindyewu. Èyo, mwanàànyì wa balùme,
lwâkù nè inǎbànzà ewu.

143 Wêwè udi mwena kwitabuuja anyì, mwanèètù wa bakàjì?
Udi witabuuja nè Nyumà Mwîmpè ùdi kaaba aka mpindyewu
anyì? Udi witabuuja nè cyûdì umvwa aci n’Yêyè anyì? Ndi—ndi
nkubènesha, mwanèètùwa bakàjì, bwà dyondopiibwa dyèbè, mu
Dînà dyàYesùKilistò. Ndààku nè ùsangalè. Nzambì àkubènèshè.

Ikàlà nè diitabuuja mpindyewu, muntu nè muntu itàbùùjà
nè mwoyi wèbè wônsò.

144 Mpindyewu, mwakùnyàànyì wa bakàjì, mmunyì mûdì
udyùmvwabwàbwalu abumumapingaja emu?Wêwè udimwena
kwitabuuja anyì? Udi witabuuja nè—nè Nzambì ngudi muntùme
bwà kukwenzela cyôcì eci anyì? Udi—udi ucììtabuuja bulelèlà
nè mwoyi wèbè wônsò anyì? Udi witabuuja’s. Ncinyì cyûdì
mufwànyìne kwela meeji bu mêmè mwà kwikala mukùmbàne,
ncìyì mumanye cintu nànsha cìmwè bwèbè, kukwambila cìdì
lutàtù lwèbè? Bìdi bìkèmesha, kî mmwômò anyì? Mpindyewu
tàngilà, bwà wêwè kumanya nè eci ncyà bushùwà, udi mùshindù
ewu kùkaadi ntàntà mule, kî mmwômò anyì? Ncyà bushùwà,
kuumukila ànu paùcìvwà mutekète. Nènku mu bushùwà bwà
bwalu mpindyewu, mêsù ènù mmabwita, ke àdì àcyènza, mêsù
èbè kaèna nè lumònù lwîmpè menemene to. Aci’s ncintu cìmwè
cìdì cìkutàcisha, kî nkujike to. Pashììshe, kàbìdì…Ndi mmòna
nè—nè kacya kùtukù mudìsànkìshe mu mùshindù wûdì muteetè
bwà kusadila Nzambì awu to, wêwè utu misangu yônsò ànu
muswè lwendu lwà lutàmbe kwikala lwà ndòndò nè Nzambì,
bwalu ndi mmòna mundìdìmbì wùlonda kajila kèèbè. Udi
usaama dìsaamà dyà mwoyi, kàbìdì, (Kî mmwômò anyì?), aci’s
cìdi cìkutàcisha. Kîmmwômò anyì?Mpindyewu, kàdi bu…?Aci
mbulelèlà anyì? Ndi munwǎmbìle bulelèlà anyì?

145 Mpindyewu, udikù muswè kwitaba dîyì dyànyì bu musadidi
wa Nzambì anyì? Byôbì nè…Mêmè mumanyè cìkaadìku mu
nsòmbelu webè, ndi mumanyè cììkalàku mu nsòmbelu webè
anyì? Udikù mpindyewu mwà kwamba kumpàlà kwà Nzambì
nè udi uMwangata bu Mwondopi webè, nè uya nè mutù wèbè
mwela muulu, nè kucyònkomoka, nè kutùmbisha Nzambì, nè
kwikala nè nsòmbelu mutàmbe kuseemena pabwîpì Nendè nè
mwèbè mwônsò, nè kwikala mukàjì musàngàle anyì? Udikù
muswè kwenza nànku anyì? Seemènà kumpàlà eku.

146 TaatùwetùwamuDyulu, ndimbènesha inǎbànzàwa citende
ewu, ùmushè bintu byônsò. Ùdi munkacì mwà kukolesha bikolè,
Mukalenge, mutàngìle ku kiipàcìlà aku kuntwaku, ùteeta bwà
kukùfika. Sàtaanà mmupàngàdìke bwà kumutùma mu lukita
cintùluntùlu, kàdi Wêwè udi kaaba aka bwà kumwondopa.
Nyěwù mmubènesha, Mukalenge, bwà dìsaamà dyà mwoyi edi



32 DÎYÌ DYAKULA

dyàmuumuka, nè yêyè neìkalè mu—mukàjì musàngàle. Mu Dînà
dyà Yesù Kilistò. Amen.
147 Mpindyewu, udi ucììtabuuja. Èyo. Udi mene mwà kuumusha
bìnetè byèbè abi, mwanèètù wa bakàjì, nè kuumuka pa cibùmbà
cyà ku cyambilu nè kuumvwa bîmpè. Àkubènèshè.

Twǎmbààyi nè: “Mukalenge àtumbè,” muntu nè muntu.
148 Èyo. Mpindyewu, n’luumvu lwèndè alu. Ndi mmòna aci
mpindyewu, mu èbè…Mêsù èbè mmabì be, udi wenda ushààla
mpofo. Kàdi udi witabuuja nè Nzambì neàkusàngàjè anyì? Nè
mwoyi wèbè wônsò anyì?
149 Nwamònu’s, muntu kampànda mmwîmàne kuntu kwàka,
mmunsambùke dîbà adi. Ndi mucìbàkùle ànu kumpàlà kwà
cyôcì kubwelacìmu. Ndi mòna cìdìci…
150 Mpindyewu, ukààdi wenda ushààla mpofo. Kàdi Yesù
Kilistò ùdi kaaba aka bwà kukupèèsha lumònù lwèbè, maamù.
Udi witabuuja nànku anyì? Nè mwoyi wèbè wônsò anyì?
Mpindyewu, maamù, udi mwà kwikala mukùlumpè ndambù,
kàdi Nzambì mmukunangè. Pândì nkukwàta ku cyanza, ndi
mvùluka wanyì mààmù mêmè mwinè munanga udi kumbèlu
dilòòlò edi munkacì mwà kunsambidila; ùtu ùnsambidila
dilòòlò dyônsò. Nènku dìmwè dyà ku mabènesha matambe
bunène à Ditùkù dyà Maamù dyûdì mufwànyìne kwakidila
mpindyewu mene, pa kuumusha lupàndù lwèbè—lwèbè, lûkaadì
naalu, dyûdì mufwànyìne kwikala, nkwikala mukùmbàne bwà
kumòna bîmpè nè kwendakana cyàkàbìdì. Abi kî mbifwànyìne
kwikalakù bilenga bilaya anyì? Mpindyewu, maamù munanga,
ndi—ndi mumanyè nè dìmwè dyà ku matùkù àdì panshì aa wêwè
nè mêmè tudi nè cyà kwimana kumpàlà kwà Mukalenge wetù
Yesù. Mpindyewu, nêmMulòmbè bwà kukwondopa, nè wêwè
itàbùùjà nè cîngǎmbì aci m’Bulelèlà. Nènku ndi muswè bwà
nwìnyikè mitù yènù mpindyewu.
151 Taatù wanyì, bu mùdì maamù munanga ewu mweyèmèje
mutù wèndè pa dikaaya dyànyì, munkacì mwà kudila, mwikàle
mpofo, Sàtaanà mumwenzèle cintu cibì eci, tujilu tufwè mu
mêsù èndè, nènku nyêyè ewu mushààle mpofo. Kàdi Wêwè udi
kaaba aka bwà kumwalujila lumònù lwèndè, Taatù. Nyêyè ewu
mwimàne nè didìpwekesha dyônsò nè dikòòkela dilòòlò edi,
Ndi mvùluka Sarah wa kale awu, mvùluka mpofo Baatìmààyò
ku ciibi cyà lupangu aku, muntu Ûvwà mutwìdìle matè pa
bitoci nè mumulaabè pa mêsù. Nènku mpindyewu, Taatù, bu
Wêwè kaaba aka dilòòlò edi mu mubidi wà musunya musòmbe
munkacì mwètù, ùvwa mwà kunyeema, kweyemeja mutù wèndè
pa dikaaya Dyèbè, Wêwè’s uvwa mwà kumubènesha, Taatù
munanga. Nè ndi mumanyè wanyì…Mêmè ndi mupinganyi udi
kàyi mukùmbanyìne to, kàdi, Nzambì Munanga, buWêwè ukèba
bwakàne, bùvwa mwà kusanganyiibwa penyì? Pa nànku Taatù,
ndi mmubènesha, bwà Wêwè kumupèèshakù cyàkàbìdì lumònù

lwèndè. Mu Dînà dyà Mwân’Èbè Yesù, swâkù bwà nyumà wa
bufofo ewu àshiilè maamù mukùlàkàji ewu kaaba, nènku swâkù
bwà ìkale mukùmbàne mwà kumòna mpindyewu. Mu Dînà dyà
Yesù Kilistò. Amen.
152 Mpindyewu, maamù, ndi muswè ùtàngilè kùnweku kûndì
eku. Udi mummòne anyì? Udi mummòne bîmpè anyì? Ndi muswè
bwà ùteeke munu wèbè pa dyûlù dyànyì, ànu bwà wâmanya
nè ndi…Udikù mwà kumòna minu yànyì anyì? [Mwanèètù wa
bakàjì awu ùdi wàmba nè: “Ndi mwà kumòna bitaayitaayi,
nànsha bìshi.”—Muf.] Èyo, udikù mwà kumòna minu yànyì
mpindyewu anyì? [“Kaa, èyowà’s.”] Udi mwà kuyìmòna anyì?
Mbûngì kaayì bûndì mujuule kuulu? [“Ùmwè.”] Èè, nyìngà
mpindyewu? [“Yìbìdì.”] Ki bwalu mbwôbù abu’s, maamù, udi nè
lumònù lwèbè.
153 Cìdì cyenzèke, Sàtaanà, nyumà wa bufofo…Mpindyewu,
Bible mmwâmbè nè: “Pàdì nyumà wa mpudimacì nè wa
kamàmà…” Mpindyewu, ngàngàbukà ùvwa mufwànyìne
kwamba nè cìvwa—cìvwa lutàndàtanda lwà macì èbè lùvwà
lufwè, anyì mêsù èbè mafwè, tujilujilu atu, nudi bamanyè’s.
Kàdi tèèleja, mùdì bwalu’s, cintu cìmwèpelè cìdìye wàmba, nè
kajilujilu aku nkafwè. Kàdi cìdì cikàfwìshìshe ncinyì? Kùvwa
cintu kampàndà cìvwà cikàkwàte mu mùshindù wà mutàmbe-
mfùkilu, kakàvwa kafwè mu mubidi wèbè wônsò amu to, kàvwa
kafwìle ànu mwaba awu. Èyo. Mpindyewu, bu nè mvwa nè
mukàbà wà nkènzèla mujìngila ku cyanza cyànyì, mucìkwàte
mùshindù awu, ùpangisha dyenda dyà mashi. Nwamònu anyì?
Èè dîbà adi, bwanga bônsò bûmvwà mufwànyìne kwela ku
minu aku kabùvwa nè cìvwàbu mwà kwenza to, cintu cyà
dyenza nkusùùlula eci bwà bufùki bwàmòna mwà kupòngoloka
cyàkàbìdì. Kî mmwômò anyì? Èè, bukolè bwà—bwà lumònù,
kajilujilu kàà lumònù, kabuvwa bupìcila mu dîsù dyèbè to
bwà bwikadi kampàndà butàmbe-mfùkilu, dyabùlù, nyumà
kampàndà wa bufofo nguvwa mukwàte kajilujilu kèèbè aku
nè kacya ànu wàkàkwàta. Nwamònu anyì? Mpindyewu ùkaadi
muye, kè bwà cinyì udi mwà kumòna bîmpè bitàmbe.
154 Neǔmvwè bîmpè. Udikù mwà kumòna bîmpè mpindyewu
anyì, bîmpè? Nwamònu…? Ùdi wàmba nè ùdi ùmòna bîmpè
mpindyewu. Nzambì àkubènèshè, maamù wanyì. Dyumùkìlaku
pa cibùmbà cyà ku cyambilu apa nkààyebè tǔng, wènda
ùcyònkomoka nè ùtùmbisha Nzambì. Twǎmbààyi nè: “Butùmbì
bwìkalè kùdì Nzambì.”
155 Wetwàwu, mwanèètù wa bakàjì! Lwâkù kumpàlà eku. Udi
muswè kwondopiibwa mêsù èbè awu, wêwè pèèbè, kî mmwômò
anyì? Nudi nwitabuuja Nzambì anyì? Bu Yêyè mwà kuvwija
mukàjì awu ukààvwa ànu wàmba kulwa mpofo wetù ewu, nè
mukwàbò awu makèèlèlà dilòòlò uvwa mpofo ànu wetù wa
menemene ewu, Yêyè ùdi mwà kukupèèsha lumònù lwèbè anyì,
mwanèètù wa bakàjì? Mpindyewu, cîndi muswè bwà wêwè

kwenza nkwitabuuja nè cìdì pabwîpì mpindyewu Eci cìdi mbwà
kukubènesha. Mpindyewu, bu wêwè mwà kwitabuuja nè mwoyi
wèbè wônsò nè Nzambì neàcyěnzè, Yêyè neàpòngoloke buludi
nè kûdì bwà kukwondopa, nè kukubènesha, nè kucyùmusha
kûdì. Mêsù èbè àdi—àdi ènda ànyanguka, àdi ènda àtàmba
kunyanguka ku musangu nè ku musangu. Ncyà bushùwà anyì?
Cintu cìmwècìmwè aci, mbukolè bwà dyabùlù, mwanèètù wa
bakàjì, bùdì bùkànga…Bangàngàbukà kabèèna nè cikwàbò
cintu cyà dyenza pa bwalu abu to, bwalu, nwamònu’s, nku—
nkumanè kujika, yêyè ngudi mene mwâmbè nànku. Mpindyewu,
pàdì aci…Cìdi ànu cìkànga kajilu aku kuntwaku, kajilu kàà
lumònù, bukolè kabwàkupìcilamù kàbìdì to.
156 Mpindyewu, kajilujilu aku kî nkakànga mu cyanza cyèbè
to, anyì—anyì mwaba nànsha wùmwè mukwàbò kàbìdì to, mmu
dîsù dyèbè; bu kôkù kiikàle mu macì èbè, dîbà adi kùvwa mwà
kutèèleja to. Mpindyewu, ngàngàbukà mmufwànyìne kwamba
nè kajilu aku nkafwè, mu bushùwà bwà bwalu yêyè ùdi
ùkwàta mudimu ànu nè byumvwilu bìtaanu cyanàànà. Kàdi
Yesù wàkamba nè: “Pààkapàtukà nyumà wa bumpudimacì mu
muntu awu,” nyumà wa bumpudimacì. “Pààkapàtukà nyumà
wa bufofo awu munda mwà muntu.” Nwamònu anyì? Ùdi…
N’nyumà, mutàmbe mfùkilu.
157 Mpindyewu, udi witabuuja nè ku bukòòkeshi bwà Dîyì
dyà Nzambì ndì mutùmììbwe kaaba aka bwà kukusambidila
disambila dyà diitabuuja dîkala mwà kwipata nyumà awu kule
neebè, nènku neǔmvwè bîmpè anyì? Seemènà kumpàlà eku,
mwanèètù wa bakàjì.
158 Éyì Nzambì wa yààyà, pândì ngèèla meeji nè, dikombo
ditòòke mu cyanza wènda mu mùsèèsù. Ke dîbà ndyôdì
edi. Éyì Nzambì, pa kumòna cìkèènà-kumòna mwaba awu
cìvwàbo bamudyombòle nè kakùyìku cintu nànsha cìmwè mwà
kwenjiibwa to, kàdi Wêwè udi mwà kumwondopa.
159 Sàtaanà, lekèlà mukàjì awu, wêwè nyumà wa bufofo, pàtukà
munda mwèndè, mu Dînà dyà Yesù Kilistò! Amen.
160 Udi witabuuja mpindyewu anyì? Mòna’s, umùsha bìnetè
byèbè kàdi ùtùngunuke nè kuya. Um-hum.

Ke yêyè uyààya wàwa kàyì nè bìnetè to. Nènku ùvwa…
Èyo. Bantu bônsò bàlwe kumpàlà eku mpindyewu; muntu yônsò
ìtabuujè nè mwoyi wèbè wônsò.
161 Wetwàwu, mwanèètù wa bakàjì! Ndi mmòna nè udi
muvwàle bìnetè, wêwè pèèbè. Èyowà’s, màndamù. Mpindyewu,
netwìkalè…Mpindyewu, ndi muswè bwà—bwà ùntàngìlèku.
Mpindyewu, tudi beenyi, kîmmwômò anyì,mwanèètùwa bakàjì?
Ncyêna nteeta…ànu bikùmbàne too nè pândì mwà kumòna
cìdì cìkutàcisha, nènku dîbà adi netùtùngunuke ànu nè kuya
batàngìle kumpàlà. pindyewu, ndi muswè bwà kwa—kwa—
kwakula neebè ànu kataancì bwà kutwìlangana. To, kàdi kî

mbwàmêsù èbè bùdì bukutonde to. Udi nè binyòka, kî mmwômò
anyì? Kî mmwômò anyì? Èyo. Ndi muswè bwà ùlwe kaaba aka
bwà katancì kakesè cyanàànà.
162 Taatù Wetù wa mu Dyulu, Sàtaanà mmuswìke mwanèètù wa
bakàjì, kàdi Wêwè udi kaaba aka bwà kumusùngila.
163 Mulekèlèle, Sàtaanà, mu Dînà dyà Yesù Kilistò, pàtukà mu
mukàjì awu!
164 Mpindyewu, udikù mwà kuntùmikila mêmè bu musadidi wa
Nzambì anyì? Elàà byanza byèbèmuulu,muDînà dyàMukalenge
Yesù, utuuta mikuma nè makàsà panshì mùshindù ewu. Binyoka
byǎyi, udi…Amen. Mpindyewu, apa…?…
165 Kàcyèna kàbìdì nè dyumàkàna dyà ku binyòka to, Nzambì
wàmwondòpùbi. Kî ng’ànu aci to, kàdi mêsù èndè kàbìdì
mmwondòpììbwe, cìvwambitaayitaayimumêsù,mbiyè,mabuba
lwà paanyimà pàà dîsù apu. Mpindyewu muntu yônsò ìkalè
nè kaneemu nè wìtabuuja nè mwoyi wèbè wônsò. Ikàlaayi nè
ditabuuja mu Nzambì, nènku Nzambì neěnzè bwà cyènzeke.
166 Èyo, lwâkù nè inǎbànzà awu mpindyewu. Èyo. Wetwàwu,
mwanèètù wa bakàjì? Ndi—ndi nkumòna ubala ci—
cibèjibeji mwab’ewu, mwikàle ubala, cyà bujaadiki bwà
cìpwìtamùnwàmfwankà muntwamu. Aci’s cìvwa cilenga cyà
dikèma, kî mmwômò anyì, maamù? Mbîmpè byà dikèma.
Èyowà’s, màndamù. Udi nè bintu byàbûngì bìdì bìkutàcisha. Kî
mmwômò anyì? Dìsaamà dyà twonyi ndikutàcìshe mukùngùlù
mule, dìsaamà dyà kale dyà bakàjì nè bikwàbò. Nè pashììshe
udi kàbìdì nè binyòka, kî mmwômò anyì, mwanèètù wa bakàjì?
Ndi nkumòna utàta bwà kujuuka mu bulààlu mu dìndà,
mukwàcìke tukùlàkàje bufùku bujimà. Kî mmwômò anyì?
Ncyà bushùwà. Elà byanza byèbè muulu. Yesù Kilistò ùdi
ùkusàngaja mpindyewu mene, mwanèètù wa bakàjì. Èyowà.
Tuutà makàsà èbè panshì mùshindù ewu. Twa mikùmà…
Kùcììnyi to. Bàndisha nè pwekèsha makàsà èbè awu mùshindù
awu. Udi mwà kwakidila dyèbè…Ncyà bushùwà, maamù.
Umùkà pa cibùmbà cyà ku cyambilu apu wenda wamba nè:
“Twasàkidila, Yesù Munanga,” kwàjikì.

Twǎmbààyi nè: “Butùmbi bwìkalè kùdì Nzambì.”Mwanèètù
wa bakàjì wǒndòpììbù. Ncyà bushùwà. Mpindyewu bantu bônsò
biikàle nè kaneemu panùdì nulwa apu.

(Èyo, anji indìlaayi kakesè. Ngǎnjì kwangata mukwàbò ewu
kàbìdì, bu nwênù mwà kuswà, mu dijingulula.)
167 Ke cyûvwà muswè bwà mêmè kwamba, nànsha bìshi.
Wêwè’s uvwa wenda udìkonka. Mpindyewu, kùbìndulukikù to,
udi umòna’s; udi mubìndùlùke kùkaadi cikondo kampàndà.
Mpindyewu, eci ke cyûdì udyùmvwa mpindyewu, mwanèètù wa
bakàjì, Kî ncintu kampàndà cyà cìkwenzela bibì to, Ncintu
kampàndà cyà cìkukwàcisha. Nwamònu anyì? Ncintu kampàndà

cììkalà mwà kukukwàcisha, M’Mwanjèlò wa Nzambì. Cìdi
cìzawija musùùkà wèbè—wèbè awu, mu bushùwà bwà bwalu.
168 Mpindyewu, wêwè udi mubìndùlùke bikolè be, kî mmwômò
anyì? Uvwa nè aci kacya ànu wàlekela dimònà dyà mashi;
uvwa mu cyôcì aci kùkaadi cikondo kampànda. Aci kî ncilelèlà
anyì? Ncyà bushùwà menemene. Udi umvwa njiyà yà butekète
menemene mpambidi pèèbè apu. Aci kî ncilelèlà anyì? Nè
cintu cikwàbò, udi nè dìsaamà dyà nsùkaadì, wêwè pèèbè,
mu mashi èbè anyì? Aci ncilelèlà anyì? Ncyà bushùwà. Èyo,
dìsaamà dyà twonyi dìdì dìkutàcisha, tùdi tùsaama nè tucyòkè.
Ku shòò dilòòlò, udi usòmba mu nkwasa bwà…Kî mmwômò
anyì? Nzambì àkubènèshè, maamù. Umùkà ku cibùmbà cyà ku
cyambilu aku ùsangalè, mu Dînà dyà Mukalenge Yesù.
169 Twǎmbààyi nè: “Mukalenge àtumbe.” Èyo. Bantu bônsò
biikàle nè kaneemu. Mpindyewu indilaayi kakesè cyanàànà.
[Katùpà kàà mukàbà wà mêyì munda mutupù—Muf.]…bu
mùdì lwà mu batèèleji aba mpindyewu, mbimwèke ànu bu
nè mmwènekelu wa mabèèle, byènze ànu bu mmwènekelu wa
crème mulembèlèle mu nzùbù emu. Mòna’s, Cìdi n’Nyumà
Mwîmpè. Nènku—nènku balundà bàànyì, Cìdi ànu pa nwênù
bônsò. Nènku udi mwà kwondopiibwa bu wêwè ànu mwà
kuCììtabuuja. Mpindyewu, bu mêmè nè mùshindù, bu Nzambì
mwà kunkwàcisha, nênteetè bwà kusambidila batèèleji.
170 Nènku ndi mmòna nè tudi nè bantu kampàndà mwab’ewu
mumàkalù à balèmà, nêndwe bwà kunùsambidila. (Mpindyewu,
kanùndekèdì ntàmba kucyòka bikolè kumpàlà kwàmêmè kufika
kùdì bantu bàdì mu nkwasa abu.)
171 Mpindyewu, mpindyewu, mwanèètù wa bakàjì, paùcìdì
mwaba awu mu kalààlù kàà dibùnya, uteeta…Ndi nteeta
kukumòna, ní ndi ànu nè mùshindù. Ncyêna mumanyè cìdì
cyenzèke to, kùdi bàbìdì…pankacì pàà mwab’ewu, nudi
numòna’s, ncyenzè nè ngììmanyikè. Mpindyewu, teetàbi bwà
kwitabuuja nè mwoyi wèbè wônsò.
172 Nè wêwè udi mwaba awu nè mabaya à balèmà awu,
mwanèètù wanyì, mu nkwasa awu, ikàlà nè diitabuuja
mpindyewu, itàbùùjà nè mwoyi wèbè wônsò.
173 Mpindyewu, muntu nè muntu ùdiku mwà kunkwacisha bwà
kusambidila bantu aba patùdì tusambila apa anyì?
174 Taatù, bèneshàkumwanèètùwa bakàjì munanga ewu dilòòlò
edi, nènku swâkù bwà òndopiibwè mpindyewu, nè àpàtukè mu
nzùbu emu musàngàle. Mu Dînà dyà Yesù Kilistò. Amen.
175 Umùkà mwab’ewu. Wêwè lwâkù kùnu, udi ulonda awu.
Wetwàwu, mwakùnyàànyì wa bakàjì! Kaa, ekèlekèle, Ndi…
Ncinyì…Udi mumanyè cìdì cyèbè….? Udi muswè bwà mêmè
kukwambila lutàtù lwèbè anyì? Ndikònyangala dyà mwongo. Kî
mmwômò anyì? Èyo.

176 Nzambì, bèneshàku mwânà mukesè wa bakàjì mukwàte nè
byà luse ewu, nè swâkù bwà àsangalè, mu Dînà dyà Yesù Kilistò.

Kaa! Nzambì, bèneshàku mwânà mukesè wa bakàjì ewu,
Taatù. Ndi ndòmba bwà Wêwè kumwondopa nè kumusàngaja.
Mu Dînà dyà Yesù Kilistò. Amen.

Udi witabuuja nè mukàjì awu neàsangalè anyì?
Lwâkù, mwanèètù wa bakàjì.
Taatù, ndi ndòmba bwà Ùbeneshèku mwanèètù wa bakàjì

ewu, nè ùmusàngàjè. MuDînà dyà YesùKilistò, mmûndì ndòmba
nùnku. Amen.

Nzambì àkubènèshè, mwanèètù wa bakàjì.
Èyo. Lwâkù, inǎbànzà.
Taatù, ndi ndòmba bwà Ùbeneshèku mwanèètù wa bakàjì

ewu nè ùmusàngàjè pândì mmubènesha apa. Mu Dînà dyà Yesù
Kilistò. Amen.
177 Wetwàwu, mwanèètù wa bakàjì! Èyowà.Wêwè—wêwè udi nè
diitabuuja, kî mmwômò anyì? Udi witabuuja nè binyoka bikaadi
bimane kukushiya’s, mwanèètù wa bakàjì, ànu kwônsò eku.
178 Èyo. Wêwè byà mwomùmwè, mwanèètù wa bakàjì. Ndààku,
mwikàle witabuuja mpindyewu nè mwoyi wèbè wônsò nè
ùcyakìdìlè, mu Dînà dyà Mukalenge Yesù Kilistò.
179 Muntu yônsò ìtabuujè nè mwoyi wèbè wônsò. Èyo.

Udi witabuuja nè necìmushììlè kaaba bu mêmè mwà
kulòmba anyì?

Mu Dînà dyà Yesù Kilistò, swâkù bwà mwânà mukesè ewu
òndopiibwè, nè maamù, kàbìdì.

Ndààku mpindyewu, yêyè neàsangalè, lutàtù alu
nelùmushììlè mwaba, yêyè neǔmvwè bîmpè.

Mu Dînà dyà Mukalenge wetù Yesù Kilistò, ndi ndòmba
dyondopiibwa dyà mwanèètù wa bakàjì, mu Dînà dyà Yesù.

Nzambì àkubènèshè, mwanèètù wa bakàjì munanga.
Udi witabuuja anyì, mwanèètù wa bakàjì, nè mwoyi wèbè

wônsò?
Mu Dînà dyà, Yesù Kilistò, ndi ndòmba bwà yêyè

òndopiibwè.
180 Mpindyewu, aci…Lwâkù, mwanèètù wa bakàjì. Udi
muMwitàbùùje nè mwoyi wèbè wônsò anyì? Èyo. Wêwè mwà
kwitabuuja, Nzambì neàkusàngàje ku dìsaamà dyà mwoyi adi.
181 Mu Dînà dyà Yesù Kilistò, ndi ndòmba dyondopiibwa
dyèndè. Amen.
182 Udi witabuuja anyì, mwanèètù wanyì wa balùme?

183 Éyì Nzambì, ndi mbènesha mwanèètù wa balùme bwà
dyondopiibwa dyà mubidi wèndè. Mu Dînà dyà Yesù Kilistò,
Mwânà wa Nzambì. Amen.
184 Udi witabuuja mpindyewu anyì, mwanèètù, nè mwoyi wèbè
wônsò? Cintu kampàndà ncyenzèke. Ndi nè cyà kukwambila
eci, nwamònu’s, bwalu kwêna—kwêna mwà kusàngajiibwa to
ambà ànu—ànu mêmè mukwambìle. Nènku mêmè mukwambìle,
udi ungiitaba bu mupròfetà wa Nzambì anyì? Udi nè cintu
kampàndà cyûdì mukùlàmekù, cyûdì kùyì mulekèle to (Kî
mmwômò anyì?), ciibidilu cyûdì naacì cyûdì nè cyà kulekela.
Menemene. Ndààku. Nzambì àkubènèshè.

Èyo. Udikù mwà kwitabuuja anyì, mwanèètù wa bakàjì?
Mu Dînà dyà Yesù Kilistò, ndi nkubènesha, mwanèètù wa

bakàjì, bwà dyondopiibwa dyèbè.
Nènku ndààku mwikàle witabuuja mpindyewu, nènku

neùpetè dyondopiibwa dyèbè.
185 Èyo. Udi witabuuja anyì, mwanèètù wa bakàjì? Bintu
byàbûngì bè:muzengèle, diimana dyà kutwà panshì dyà kumpàla
kwa cikondo, binyòka, nè ànu, kàbìdì…Kî mmwômò anyì? Bibì
be. Ndààku òndopiibwè, mwanèètù wa bakàjì, mu Dînà dyà
Mukalenge wetù Yesù.

Èyo. Lwâkù, mwanèètù wa bakàjì munanga.
Taatù wa mu Dyulu, bèneshàku mwanèètù wa bakàjì ewu nè

mwondòpèku mpindyewu mene. Mu Dînà dyà Yesù Kilistò, ndi
ndòmba nùnku.

Èyo. Udi witabuuja anyì, mwanèètù wa bakàjì?
Mu Dînà dyà Yesù Kilistò, ndi nkubènesha bwà

dyondopiibwa dyèbè.
Ndààku, wenda ucyònkomoka mpindyewu, wamba nè:

“Twasàkidila, Mukalenge Yesù.”
Èyo. Udi witabuuja mpindyewu anyì, mwanèètù wa bakàjì?
Mu Dînà dyà Yesù Kilistò, ndi mMulòmba bwà kukwondopa

ànu mpindyewu, nè kusàngajiibwa.
Ndààku wǎmbè nè: “Twasàkidila, Mukalenge.”

186 Mpindyewu, nwênù batèèleji, uh, cisàmbà, nwênù—nwênù
dìtwayi mu kusàkidila Nzambì panùdì ànu nuumuka kaaba
aka, nwamba nè: “Twasàkidila, Mukalenge. Twasàkidila,
Mukalenge.” Bantu bônsò nè kaneemu kààbûngì.

Mpindyewu, udi witabuuja anyì, mwanèètù wa bakàjì?
Mu Dînà dyà Mukalenge Yesù, ondòpàku mwanèètù wa

bakàjì ewu bwà butùmbì Bwèbè. Amen.
187 Èyo. Mpindyewu, mwanèètù wa bakàjì, udi wela meeji
kaayì bwà bwalu abu? Udi witabuuja nè mwoyi wèbè wônsò
anyì? Indìlà kakesè, mbyenze ànu bu…kùdi muyiiki kuntwaku,

byenze bu bìdi binyùkushakù ndambù. Tàngilààyi mu nùnku
ànu katancì kakesè cyanàànà. Ndi mmòna cintu kampàndà
cyà pabwàcì munkacì mwà kukwàta mudimu pa wêwè, mu
mùshindù wà nè…Udi udyùmvwa mubìndùlùke ndambù,
kî mmwômò anyì? Udi…Èè, cìdìku ncyà nè, ncikondo cyà
mwoyi cyûdì usanganyiibwamù, udi nè lutàtù lwà bânà
bakàjì. Pa nànku, mpindyewu ndi muswè bwà wêwè kuya nè
kwondopiibwa, mu Dînà dyà Yesù Kilistò. Amen.

Èyo. Èyo. Udi witabuuja anyì, mwanèètù wa bakàjì?
Mu Dînà dyà Yesù Kilistò, ndi ndòmba dyondopiibwa dyèbè.

Enzàku nànku, Mukalenge.
Mpindyewu ndààku wenda ucyònkomoka, mwikàle nè

disànka.
188 Èyo. Udi witabuuja anyì, mwanèètù wa bakàjì? Udi muswè
kudyà mûvwà nè ciibidilu cyà kudyà amu anyì (Kî mmwômò
anyì?) kàdi kwikala kàbìdì nè cifù cîmpè anyì? Nzambì
àkubènèshè. Ndà wěnzè ànu menemene mûdì muswè kwenza
amu, amen, mu Dînà dyà Yesù Kilistò.
189 Èyo. Udi muswè kwondopiibwa ku lutàtù lwà bânà bakàjì
alu, kî mmwômò anyì, mwanèètù wa bakàjì, nè kwikala
musàngàle anyì? Nda mutàngìle kumpàlà. Nzambì àkubènèshè.
Amen.

Twǎmbààyi nè: “Mukalenge àtumbè.” (Kî mbipeepèle ànu
bwà…)
190 Èyo. Nzambì àkubènèshè, mwanèètù wa balùme. Ndààku
ùdye cyûdì muswè mpindyewu aci, nè ikàlà nè bukìtù, nènku
Nzambì neàkubènèshè nè neàkusàngàjè.
191 Èyo. Lwâkù mpindyewu. Èyo, mwanèètù. Wêwè mwitàbùùje
nè mwoyi wèbè wônsò, neùsàngajiibwe nè lùmònù lwèbè
nelwàlukilè kûdì mu lwôlù.
192 Nzambì àbèneshè mwanèètù wa balùme ewu, mu Dînà dyà
Yesù.
193 Èyo. Nzambì àkubènèshè, mwanèètù wa bakàjì. Lwâkù
mpindyewu. Udi muswè kuumvwa bîmpè, kî mmwômò anyì,
dìsaamà dyèbè dyà mwoyi adi’s nedìjikè?
194 Mu Dînà dyà Yesù Kilistò, swâkù bwà yêyè òndopiibwè.

(Bìshi bwà bwalu abu mpindyewu? Bantu bônsò…Wamba
nè? Udi muswè mbwelèmu anyì? Aba ke bwôbò bônsò anyì, anyì
nudi nè ndambù wa bakwàbò bàdì bashààle?)
195 Mpindyewu, bàdi bàteeka bantu bàdì mu màkalù à
balèmà, nebììkale mwà kwela mulongo, nè mêmè ndi mpweka,
ndìtwa mu kusambidila bakwàbò aba. Nènku tùtungunukààyi
ànu nè kutùmbisha. Tùjikijààyi mulongo ewu too nè ku
ndekeelu…?…Neàlwe nè bakwàbò bônsò abu. Èyo, lwâyì nè
inǎbànzà buludì.

Lwâkù, mwanèètù wa bakàjì munanga. Èyo.
Taatù wa mu Dyulu, ndi ndòmba bwà Ùbeneshèku

mwanèètù wa bakàjì ewu ne ùmusàngàjè mu Dînà dyà Yesù
Kilistò. Amen.

Aci cìdi pa cyanza cyèbè ntàntà bule kaayì…?…
196 Lwâkù, mwanèètù wa bakàjì. Kwênàku muswè kudyà nè
kwikala mwèbè nè kale bu mûvwà kale amu anyì? Mmunyì
mûndìku mufwànyìne kumanya nè ke cìvwà cìkutàcisha? Ànu
ku Yesù Kilistò. Mmwômò anyì? Mpindyewu ndààku, udi
mubènèshììbwe wa Nzambì, nènku neǔmvwè bîmpè, mwanèètù
wa bakàjì. Nzambì àkubènèshè, mwanèètù wa bakàjì munanga.
Amen.
197 Èyo, mwanèètù wa bakàjì. Kaa, bintu byàbûngì byûdì
usaama, dìsaamà dyà mwoyi, nè mwikàle nè dìsaamà dyà mutù
mubìndùlùke.
198 Éyì Nzambì Munanga, ndi ndòmba bwà Òndopèku
mwanèètù wa bakàjì ewu nè ùmusàngàjè, mu Dînà dyà Yesù
Kilistò. Amen

Èyowà, ke bwà cinyì tujilu twèbè…?…
199 Èyo. Kaa, ekèlekèle! Mwanèètù munanga, ndi mmòna nè
udi wendela ku dibaya dyà balèma. Udi wela meeji kaayì
bwà bwalu ebu? Udi witabuuja nè mbulelèlà anyì? Udi
witabuuja. Mpindyewu, ncyêna—ncyêna mwà kukwondopa to,
mwanèètù wanyì, kàdi nêngììkalè mukùmbàne bwà kumanya
cìdì cìkutàcisha, bu wêwè mwà kungiitabuuja mêmè bu
mupròfetà wa Nzambì. Udi witabuuja aci nè mwoyi wèbè
wônsò anyì? Mmwômò anyì? Cyûdì mpindyewu munkacì mwà
kudyùmvwa aci, nè Nyumà awu, aci’s m’Mwanjèlò wa Nzambì.
200 Lutàtù lwèbè kî ndumanya kùdì muntu to. Udi ànu wenda
ucyòka, kî mmwômò anyì? Ànu ucyòka, ucyòka bibì byà kacya.
Nènku udi wenda ulwa mùshindù awu ndambù ànu—ànu
mukesè wa cikondo, nè pashììshe udi ànu woyila nè usòmba
panshì. Ncyà bushùwà anyì? Ncyà bushùwà. Mmunyì mûndì
mufwànyìne kumanya nè wêwè uvwa wenza mùshindù awu?
Ànu ku cìkèènà-kumòna ke mùshindù wùmwèpelè wûndìku
mufwànyìne kumanya, bwalu ncyêna mukumanyè to. Ncyà
bushùwà anyì? Bwalu mbwà nè, nsangilu wa mijilu yèbè
mmutekète, mwanèètù, mu mufùbà wèbè wà mwongo amu.
Mpindyewu lwâkù apa ànu bwà katancì kakesè.
201 Éyì Nzambì, bèneshaku muntu ewu, ùmupè dikàndà, Wêwè
wâkamba nè: “Ewu udi nè butekètè ǎmbè nè: ‘Ndi nè dikàndà.’”
Enzàku nànku, Mukalenge, pândì mmubènesha apa. Mu Dînà
dyà Yesù Kilistò. Amen.
202 Ndi muswè bwà wêwè kuumuka pa cibùmbà cyà ku
cyambilu, kwangata dibaya dyèbè dyà kale dyà balèmà adi nè
kudììmansha panshì apu nè ùye kumbèlu…?…

203 Èyo. Lwâkù, mwanèètù wa bakàjì nè wòndopiibwè
mpindyewu, mu Dînà dyà Yesù Kilistò, bwà lutàtù lwèbè
lwà mêsù. Amen. Nzambì àkubènèshè, mwanèètù wa bakàjì.

Èyo. Udi witabuuja anyì, mwanèètù wa balùme?
MuDînà dyàMukalenge wetù Yesù, ondòpàkumwanèètù wa

balùme ewu. Amen.
Ndààku mwikàle witabuuja, mwanèètù.
Udi witabuuja anyì, mwanèètù wa bakàjì?
Mu Dînà dyà Mukalenge Yesù, ondòpàku mwanèètù wa

bakàjì ewu.
Udi witabuuja anyì, mwanèètù wa bakàjì?
Mu Dînà dyà Yesù Kilistò, akìdìlà dyondopiibwa dyèbè.

Amen.
Mu Dînà dyà Yesù Kilistò, akìdìlà dyondopiibwa dyèbè,

wêwè mwanèètù wa bakàjì.
Ndààku, wenda ucyònkomoka mpindyewu.
Udi muMwitàbùùje anyì mwanèètù wa bakàjì?
Mu Dînà dyà Yesù Kilistò, akìdìlà dyondopiibwa dyèbè.

Amen.
204 Mukalenge àtumbe’s wè! Èyo, twǎmbààyi bônsò nè:
“Mukalenge àtumbe.” Twelààyi byanza byètù muulu nè
tùMutùmbìshe. Èyo. Mpindyewu, kùdi kasùmbù kàà bantu
mwab’ewu mu màkalù à balèmà kutùdì katùyì bafikè to.
Mpindyewu, ndi muswè bwà bantu bônsò bàsambilèku pàmwè
naanyì. Mpindyewu, bantu aba kabèèna nè twartà twà disambila
to, nènku ndi ànu mpweka bwà kubàsambidila, nànsha bìshi,
bwalu mba—mbasòmbe kaaba aka; bàmwè bàà kùdìbo, ngèèla
meeji nè umwe anyì bàbìdì bàdi nè twartà twà disambila. Nènku
ndi muswè kusambila pàmwè naabò, ndi muswè bwà bambi
naanyì bàtwilanganèku naanyì.
205 Mpindyewu, ndi mwà kwambila muntu nè muntu wa
kùdìbo mùshindù wàkenzekàci, nè byônsò pa bwalu abu,
kàdi bwà kukwondopa, ncyêna mwà kucyènza to. Kàdi ndi
muswè nnùkonkèku cintu kampàndà. Udikù mwà kwitaba
Mukalenge wanyì Yesù bu Mwondopi webè bu mêmè mwà
kulwa kukusambidila anyì? Bambi kampàndà beelèku naabò
mulongo mwab’ewu, pa nànku, kàbìdì, bwà bààmònakù mwà—
bààmònakù mwà kwikala ne cyà dyenza mu cyôcì eci, cijimà.
206 Ndi muswè bwà batèèleji bììkalè mu kaneemu. Nzambì
mmufwànyìne kwenza bishìmà byà bukolè kaaba aka mene.
Mpindyewu, ànu bàdì bacìbùkìle panshì nè beena ntàtù,
bacìbùkile panshì ànu bèètù bàà menemene nè bidimba
bikòbàme mu mùshindù wà kabàyì mwà kupàtuka to.
Bàlekèlaayi ànu bàsòmbelè mwaba awu. Mpindyewu bantu

bônsò biikàle nè kaneemu. Bàmwè bàà ku bambi bàshaalè
biimàne ànu paanyimà apa.
207 Balundà beena Kilistò, mbanganyì bììkalà mwà kudìsanga
naanyì mu disambila pândì ntùùluka mwab’ewu munkacì mwà
kukwàcila bantu aba mudimu? Nudikù mwà kwitabuuja pàmwè
naanyì nè mwoyi wènù wônsò anyì? Nudikù mwà kwikala nè
kaneemu nè kulama mutù wènù mwinyika nè kwikala mu
disambila anyì? Nè tudi tulòmba Mukalenge wetù Yesù bwà
kwondopa babèèdì aba nè…Ambàbi tǔng bu nè eci cìvwa
mba mu dîkù dyèbè basòmbe kaaba aka, bàmwè bàà kùdìbo
bakònyàngàle bidimba nè—nè bacìbùkìle panshì, nè bàmwè
bampofo ànu bèètù bàà menemene aba, bakwàte makombo
mu byanza byàbò? Ndi ngììtabuuja nè Mukalenge wetù Yesù
neàbǒndòpè. Mpindyewu, muntu yônsò àsòmbelè panshì, bônsò
pa kuumusha bàdì bacìbùkìle panshì. Ànu bàdì bacìbùkìle
panshì mwab’ewu mpindyewu.

[Mwanèètù Hall ùdi ùleeja disangisha cyà dyenza—Muf.]
208 Mpindyewu, bwènù nwênù bàdì bacìbùkìle panshì nè
bakònyàngàle bidimba byônsò nè beena ntàtù kaaba aka,
mwoyi wànyì wùdi neenù panùdì nummòna mwaba ewu
pa cibumbà cyà ku cyambilu njìkula mabènesha pa bàmwè
bantu. Kùdi bààbûngì bàà kùdìbo mwab’ewu bàdì bacìbùkìle
panshì nè bakònyàngàle bidimba bàdì bondòpììbwe; nukààdi
bumvwè bwalu abu. Cileejilu, Mukalenge Upshaw ewu uvwa
mucìbùkìle panshì munda mwà bidimu makùmi àsambòmbò
nè bìsambòmbò awu, kakwènakù muntu nànsha umwe wa
kunùdì uvwa mu ngiikàdìlù uvwayè yêyè ùsanganyiibwa
kacya pàcìvwaye mwânà mukesè wa balùme to, nè kuteetatyè
bwà kwondopiibwa pàcìvwàye nè bidimu dikùmi nè
mwandamutekète pààkacìbukàye nyimà wendè dyàmbedi.
Ùvwa bu Mfùmù wa ditùnga Roosevelt, mfùmù wetù wa
ditùnga ufwìla ewu, kwangacila ànu mu cimònù mwèndè
amu kupweka ke mwaba wùvwàye mucìbùkìle. Mvwa mwà
kwenza ànu mùvwà Nzambì mungambìle bwà kwenza amu,
kumòna cìkèènà-kumòna nè kumwambila bwalu abu, cìvwà
mwà kwenzeka.
209 Kî ng’ànu yêyè nkààyendè to, kàdi bakwàbò bàvwà basòmbe
kaaba aka mu màkalù à balèmà bàdì kabàcìyì mu màkalù
à balèmà dilòòlò edi to bàkaadì bondòpììbwe, bààbûngì bàà
kunùdì mbamanyè aci. Phoenix, lumingu lwà kumpàlà kwà
lushààle elu, mùvwà Nzambì mubajuule mu màkalù à balèmà.
210 Pândì mwimàne mwab’ewu, ndi munkacì mwà kunùtàngila,
ndi mwà kunwàmbila cìvwà lutàtù lwènù, kàdi cìdì cyènza
nè ncîkadi yimwe…misangu yàbûngì ngààkula nè bàvwà mu
màkalù à balèmà, muntu kampàndà mmufwànyìne kwamba
nè: “Èè, muntu kanà yônsò ewu’s ùdi mwà kutàngila panshì
mwaba awu nè kwamba nè muntu awu ùvwa mucìbùkìle

panshì.” Ncyà bushùwà. Wànyì mudimu wà bwambi kawèna
mutàmbe kweyemenamu aci to,mbwà kumònamuntu nèmubidi
tumatuma nè pashììshe kumwambila cìdì kacìyì cyènda bîmpè,
nwamònu’s, muntu wa mmwènekelu wa mubidi tumatuma,
nènku bu…nenùcìmònè.
211 Nènku dilòòlò edi, batèèleji, bwà nwênù beenyi, ndi
muteete bwà kuCìlamina ànu bikolè nè mwànyì mwônsò bwà
kulaminyina dikàndà dyànyì bwà kulwa kusambidila bantu aba.
Mpindyewu, nengììkalè mwà kunùkonka cintu kampàndà: Nudi
nwitabuuja nè ndi mwâmbè bulelèlà, nwênù bàdì bacìbùkìle
panshì nè bikwàbò anyì? Nê—nêmpwekè nè—nè—nè ndòmba
Nzambì bwà ànùbènèshè, nè kunùsambidila, muntu-nkààyà
yônsò, nè ndi muswè bwà wìtabuujè nè Nzambì neàkusàngàjè.
Mpindyewu, Yêyè ùdi mwà kucyènza mpindyewu mene. Wêwè
muumvwe aci, diitabuuja dyà nè newìkalè mwà kwimana
kuulu, mbîmpè; kabìyi nànku to, èè dîbà adi itàbùùjà nè
Yêyè neàkwondòpè. Wêwè nè diitabuuja dikùmbàne nànku,
nebyàngatè mukùngùlù mule bwà kudìpàtula, kàdi Yesù
wàkamba nè: “Bilondèshìle diitabuuja dyèbè, bìkwenzèkèlè
nànku.” Kàdi mpindyewu, wêwè nè diitabuuja dinène, newìkalè
mukùmbàne bwà kwondopiibwa ànu pa dîbà adi mene.
212 Ndi mmòna bàmwè bampofo basòmbe mwab’ewu nè
makombo, ndi muswè bwà nwìtabuujè. Nènku ndi muswè bwà
batèèleji bônsò abu…Ambà tǔng bu nè ewu ùvwa ntatwěbè nè
mamwěbè anyì muntu kampàndà udi musòmbe apa ewu?
213 Mpindyewu twìkalààyi nè meeji matòòke. Cintu cìmwèpelè
cîndì mwà kwenza ncyà kuya kabàsambidila. Mpindyewu,
bôbò baswè kumanya cìdì cibì nè cìdì cyenzèke, Nzambì
neàbuululè cyôcì aci, cìdì mwà kwenjiibwa. Kàdi mbaswè bwà
kubàsambidilabò, nè bàdi biitabuuja nè bu mêmè mwà kulwa
kubàsambidila, Nzambì neàbàsàngàjè. Nènku ndi ngììtabuuja
nè bôbò bacǐtàbùùje nè mwoyi wàbò wônsò, necyènzekè
mpindyewu mene. Nènku bôbò bacyěnzè…
214 Kàdi cyôcì kacìyì cyènzeka mpindyewu mene to, kanùtekeci
mu mabòko to, cìdi mwà kwikala mu—mu cyàbìbìdì cìmwè cyà
dîbà kuumukila kumpindyewu, cìdi mwà kwenzekamu lumingu
kuumukila ku mpindyewu, ncyêna mumanyè to, kàdi necììkalè
mwà kwenzeka bu wêwè mwà kucììtabuuja. “Bilondèshìle
ku diitabuuja dyèbè, bìkwenzèkèlè nànku.” Aci cyôcì ciikàle
Mifùndu, batèèleji bǎmbè nè: “Amen.” Mpindyewu itàbùùjaayi
nè mwoyi wènù wônsò.
215 Mmisangu bûngì kaayì yitùdì babàmòne bàpàtuka mu
lùpìtaadì lwà batombòke nè balwàte nkoletà ya bapaale, nè
bikwàbò, nènku bàkaadi kumbèlu mpindyewu, nè mwabù nè
kale menemene, nwamònu’s, nè ntàtù yà mìshindù yônsò?
216 Mpindyewu, bambi naanyì nebììkalè munkacì mwà
kusambila pândì nsambila apa; ndi ndìkonka batèèleji ní

bììkalakù mwà kwenza mùshindù wùmwèwùmwè awu, bu
nwênù mwà kwinyika mutù wènù. Mwanèètù Hall, shààla ku
cikòlokolo eku. Nènku mwanàànyì wa balùme, bu wêwè mwà
kuswà bwà kupweka naanyì mu mulongo emu.
217 Ndi muswè bwà Nzambì àbììkilè mwanàànyì wa balùme
bwà kusambidila babèèdì. Nènku ndi muswè kumòna cintu
kampàndà cyènzeka dyàmbedi bwà kucìshìndika, nudi
numòna’s. Ndi muswè bwà yêyè ìkalè naanyì pàdì cyôcì eci
munkacì mwà kwenzeka apa. Èyo.

(Ikàlà wakula nè batèèleji.) [Mwanèètù Hall ùdi wàkula nè
batèèleji pàdì Mwanèètù Branham ùsambidila beena ntàtu apa.
Katùpà kàà mukàbà wà mêyì munda mutupù—Muf.]
218 Nwênù balundà beena Kilistò, bwà nwênù bàdì bììtabuujà
nè mwoyi wènù wônsò, mpindyewu muntu yônsò ìkalè nè
kaneemu nè mwènù mwônsò, Ndi ngììtabuuja bulelèlà nè
Nzambì mmubènèshe yônsò wa kunùdì bwà dyondopiibwa
dyènù. Muntu kampàndà mwab’ewu ùdi munkacì mwà
kubaabata mêsù èndè mpàla nè nyimà mwab’ewu, uvwa
mpofo awu. Inǎbànzà mukwàbò ùdi munkacì mwà kupàtula
makàsà èndè mu dìkalù dyà balèmà mwab’ewu, inǎbànzà wa
bafììke, yêyè neàjuukile kuntwaku mu tusunsa tukesè emu.
Inǎbànzà mukwàbò nyêyè ewu mujuuke. Èyo. Mpindyewu
muntu yônsò ìkale ànu nè kaneemu. Nyumà Mwîmpè ùdi nè…
Bantu mbabènèshììbwe, ndi ngììtabuuja nè mwoyi wànyì wônsò.
219 Mpindyewu, ndi muswè bwà batèèleji bàjuukilè kuulu,
bantu bônsò mu nzùbu emu. Bambi naanyì, ndi muswè bwà
nùlwe kumpàlà eku mpindyewu nè nùtentekelè—nùtentekelè
beena ntàtù byanza, nwênù bânà bèètù bambi naanyì aba,
seemènaayi kumpàlà eku nùbàtentèkèlè byanza, bwà nwàmòna
mwà kubàmbulwisha mu dibàkwàcisha mu diitabuuja dyàbò
bwà kubàjuula mu màkalù à balèmà nè kwondopiibwa.
Mpindyewu, ndi muswè bwà muntu nè muntu ělè byanza byèndè
muulu kùdì Nzambì mùshindù ewu patùdì tusambila apa.
220 Mpindyewu, inǎbànzà, inǎbànzà wa bafììke ewu, ndi muswè
bwà ùjuuke muntwamu. Nènku inǎbànzà ewu, nè dyàmwàmwa,
ndi muswè bwà nwênù kwitabuuja mpindyewu nè mwoyi wènù
wônsò.

Beena Kilistò bônsò sambìlaayi.
221 Mpindyewu, Taatù, tudi babènèshe bantu aba mu Dînà
Dyèbè, bamanyè cintu cìmwèpelè eci nè Wêwè utu mulayè nè
“Bintu byônsò binùdì nujinga, panùdì nusambila, itàbùùjaayi
nè nudi nubìpeta.” Bu Wêwè mwà kwangatakù mukàjì mukwàte
nè byà luse uvwa muswìkììbwe nè mukònyàngàle bidimba
pa kalààlù kàà dibùnya aku, Udi mwà kwangata yônsò wa
kùdìbo, Mukalenge. Enzàku ànu mpindyewu bwà bààmòna
mwà kwondopiibwa nè kusàngajiibwa. Tèèlejàku disambila dyà

musadidi Webè mupwekèle, Taatù. Mpindyewu, enzàku nànku,
Mukalenge.
222 Sàtaanà, wêwè ùdì muswìke bantu aba awu,
mbabàsambìdìle, mabènesha à Nzambì mamana kubàlòmbela,
wêwè udi mumanè kujimija.
223 Mu Dînà dyà Yesù Kilistò, juukà mwaba awu! Ke inǎbànzà
ulwàlwa ewu, mucìbùkìle panshì, mujuuke mu nkwasa, wènda
ùbànda, ùjuuka. Tàngilààyi kunweku, ùjuukila mu kàkalù kàà
balèmà, munkacì mwà kwenda kàyì…Mukalenge àtumbe! Ke
mukwàbò ùlwàlwa ewu, inǎbànzà mukwàbò mucìbùkìle panshì
mu kàkalù kàà balèmà, mwimàne kuulu, ùtùmbisha Nzambì.
Twělààyi byanza byètù muulu tupèèsha Nzambì butùmbi,
myaba yônsò. Ncyà bushùwà. Juukìlà kuulu aku. Mu Dînà
dyà Mukalenge Yesù, juukìlà kuulu! Wêwè mwânà mukesè wa
balùme, olòlà cyanza cyèbè mwaba awu ùsangalè. Màkalù à
balèmà àkaadi àpingana paanyimà. Bantu bàdi munkacì mwà
kudìshìnda mu màkalù à balèmà, nè biikàle nè cyà butùmbi…
Àlèluuyàh! Butùmbi bwìkalè kùdì Nzambì’s wè! 

